
 1. Pendahuluan
 “The distance is nothing; it is only the first step that is difficult.”
 - Madame Marie du Deffand
 Tahniah! Ucapan ikhlas daripada kami kerana anda telah pun memulakan
 langkah pertama dengan memuat-turun e-buku ini. Tindakan anda itu
 membuktikan anda mempunyai minat dan kesungguhan untuk menerokai
 peluang e-biz yang akan kami huraikan di dalam e-buku ini dengan lebih
 mendalam.
 Memang benar langkah pertama adalah perkara yang paling sukar dilakukan di
 dalam hidup setiap orang. Mengapa? Selalunya langkah pertama menjurus
 kepada komitmen anda untuk merubah pelbagai sudut dalam dan luar diri
 anda. Anda perlu lari daripada kebiasaan. Anda perlu keluar daripada zon
 keselesaan.
 Mengapa perlu lari daripada kebiasaan? Jawapannya, “kebiasaan” itu masih
 tidak membawa anda ke arah tuju yang anda impikan. Atau, “kebiasaan” itu
 adalah jalan panjang.

 Jangka hayat hidup kita pendek, kenapa perlu menggunakan jalan yang jauh jika
 anda boleh memilih untuk ke arah tuju yang sama menggunakan jalan lain yang
 lebih singkat? Tambahan, jalan singkat ini lebih menarik dan mempesonakan.
 Anda juga mempunyai lebih banyak masa untuk “menikmati” impian atau
 kejayaan anda itu.
 Sebagai permulaan, anda perlu mempelajari dan memahami kaedah, formula
 dan teknik yang berkesan untuk mencapai impian anda.
 Untuk menjadi yang terunggul, anda perlu menjadi seperti virus selsema. Ianya
 sentiasa berevolusi mengikut masa, keadaan dan peluang. Buktinya, meskipun
 manusia semakin canggih, tiada vaksin mahupun teknologi yang dapat
 “menewaskan” virus pra-sejarah ini secara total. Itu yang dinamakan terunggul.
 Kandungan di dalam buku ini dikarang dan disusun dengan teliti dan kolaborasi
 daripada pelbagai sumber, pengalaman dan eksperimentasi berterusan. Kaedah
 dan pendekatan yang kami sampaikan dihuraikan secara ringkas dan bersahaja
 tetapi padat dengan informasi, formula dan teknik yang terkini, berkesan dan
 terbukti.
 Jadikan maklumat di dalam buku ini sebagai rujukan atau garis panduan umum.
 Kami tidak menjanjikan atau menjamin kekayaan atau pendapatan jutaan ringgit

 kerana kami tidak kenal anda. Kami tidak tahu pun siapakah anda. Apakah
 tahap potensi anda. Sejauh mana kesungguhan anda. Sehebat mana persediaan
 anda.
 Sila ambil masa untuk memahami maksud tersurat dan tersirat di dalam e-buku
 ini. Bertenang. Anda tidak akan rugi apa-apa.
 Kami percaya, untuk memaksimakan penerimaan maklumat daripada buku ini
 secara terus ke otak anda, memerlukan penggunaan otak kiri dan otak kanan
 secara harmoni dan seimbang agar ia terus “melekat” sampai bila-bila.
 Sebagai peringatan, kami ingin memaklumkan kepada anda bahawa buku ini
 bukanlah sebuah buku teks mahupun ensiklopedia yang hanya anda gunakan
 sebagai rujukan semata-mata. Atau ingin menjadi seorang mahaguru atau bijak
 pandai yang hanya pandai bercakap secara teori. Kami sarankan anda supaya
 mempraktikkan. Cuba dan gagal. Gagal itu resipi pelengkap kejayaan, bukan
 titik noktah mencapai kejayaan.
 Jauh sekali untuk anda menjumpai kata-kata puitis dan berbunga-bunga
 memandangkan kami bukanlah penulis tersohor mahupun seorang sasterawan
 negara. Tetapi, kami berani JAMIN bahawa buku ini bakal merubah cara anda

 berfikir dan bertindak demi menjadi seorang e-Usahawan yang Terunggul
 seantero nusantara mahupun global!
 Apa yang anda tunggu lagi? Selak mukasurat seterusnya. Enjin sudah
 dipanaskan. Perjalanan anda baru sahaja hendak bermula!

 2. Ada Apa Dengan e-Biz?
 “The Internet is the Viagra of big business.”
 - Jack Welch
 2.1 Definisi
 Pertama sekali, mari kita lihat definisi e-biz atau e-niaga atau perniagaan internet
 atau perniagaan atas talian (online business). Berikut antara definisi yang berbeza-
 beza:
 “Penggunaan teknologi web dan internet sebagai medium transaksi perniagaan”
 “Perniagaan elektronik yang disokong oleh teknologi maklumat. Kebiasaan menggunakan
 teknologi berasaskan web”
 “Menjalankan perniagaan di internet yang merangkumi aktiviti jualan, belian, khidmat
 pelanggan dan kerjasama perniagaan”
 Apa sahaja aktiviti yang mengandungi elemen menjual menggunakan medium
 internet, boleh digolongkan di dalam e-biz. Namun, awas! Jangan keliru dengan
 program atau skim pelaburan skim cepat kaya yang berleluasa di internet. Anda
 lebih senang hilang duit berbanding buat duit jika terjerumus di dalam program
 sebegitu.

 2.2 Off-Biz vs e-Biz
 “Apa kelebihannya menjual melalui internet? Bukankah banyak aktiviti yang
 diragui banyak berlaku di internet? Bukankah persaingan e-biz di internet terlalu
 besar? Saya orang kampung, saya fobia dengan komputer. Apatah lagi internet.”
 Jangan terlalu ligat membuat alasan. Jangan skeptikal dengan teknologi baru.
 Untuk maju, anda perlu berubah mengikut keperluan semasa. Jika perubahan
 berlaku di dalam tamadun manusia, akan hanya ada dua kumpulan yang wujud;
 menjadi ketua kepada perubahan atau menjadi mangsa di dalam perubahan.
 Anda pilih.
 Bukan niat untuk merendahkan perniagaan atas bumi (off-biz). Tetapi
 menggalakkan orang seperti anda merebut peluang keemasan di depan mata.
 Jika betul anda telah mempunyai off-biz yang menguntungkan, kenapa tidak
 anda rebut peluang dengan mempromosi dan menjual produk anda secara
 online? Tidakkah pelbagai sumber pendapatan (PSP) itu bagus untuk melipat
 gandakan lagi keuntungan perniagaan anda? Anda masih menang.
 Mari kita lihat satu kajian kes, kisah seorang tua yang mempunyai penyakit,
 tidak boleh terdedah ke dunia luar. Lebih ekstrim lagi, beliau adalah seorang
 yang terlalu fobia dengan komputer. Atas semangat jitu untuk mencari
 pendapatan, beliau gahkan diri menggiatkan diri di dalam e-biz.

 Memandangkan itu sahaja alternatif terbaik untuk beliau, iaitu bekerja di rumah
 sepenuh masa.
 Orang tua yang kami maksudkan di atas bernama Preston J. Reuther daripada
 New Orleans, USA. Beliau mempunyai satu hobi yang unik - membuat wire
 sculptor jewelry.
 Berbekalkan modal $40, beliau cuba menjual hasil kraftangan menerusi internet.
 Disebabkan fobia dengan komputer, beliau mengupah orang lain untuk
 membangunkan laman web niaga pertamanya. Namun gagal. Beliau cuba untuk
 kali kedua dan gagal lagi. Pendapatan tidak seperti yang diharapkan.
 Gagal sekali tidak bererti gagal sepenuhnya. Bagaimana jika gagal untuk kali
 kedua? Untuk kali ketiga, Preston memberanikan diri untuk “bermesra” dengan
 komputernya. Beliau mempelajari kaedah membangunkan laman web dan
 teknik pemasaran e-biz yang berkesan. Akhirnya, e-biz beliau berjaya menjana
 pendapatan sehingga USD50,000 ke USD90,000 sebulan.
 Kini, beliau menjual kemahiran beliau bagaimana untuk membuat wire sculptor
 jewelry di internet. Juga, beliau telah berjaya membuka beberapa cawangan di
 India, Mexico, Puerto Rico, Ireland dan Thailand. Lebih menarik lagi, beliau
 masih bekerja daripada rumah!

 (Rujukan lanjut: http://masterwiresculptor.com/aboutus.shtml)
 Adakah cerita di atas masih tidak membuat hati anda berganjak untuk
 menceburi e-biz? Bagaimana pula dengan kisah ringkas di bawah?
 Seorang budak lelaki telah membeli domain www.littleshots.com dengan harga
 USD8.95. Seminggu kemudian, seorang photographer membeli domain tersebut
 dengan harga USD900!
 (Rujukan lanjut: http://afternic.com/name.php?id=1204635)
 Untuk lebih jelas lagi perbezaan dan kebaikan antara off-biz dan e-biz, mari kita
 lihat jadual di bawah:
 Off-Biz e-Biz Modal permulaan RM5,000 – RM10,000 RM0 – RM2,000 Tapak meniaga Rumah/Kedai/Pejabat Laman Web
 Kaedah/ Kos Promosi
 Brosur, Iklan Suratkhabar, Pameran, Seminar etc/ RM100 – RM5,000
 Forum, E-Mail, PPC Enjin Carian, Banner etc/ RM0 – RM1,000
 Margin keuntungan < 30% > 50%
 Tenaga Buruh 80% - 100% < 15% (hampir 90% boleh diautomasikan)
 Pendedahan Pasaran Tempatan Global Waktu operasi (jam sehari/hari seminggu/hari setahun)
 8/5/260 24/7/365
 Jadual 1.
 http://masterwiresculptor.com/aboutus.shtml
 http://www.littleshots.com/
 http://afternic.com/name.php?id=1204635

 Nampak apa yang kami nampak? Dengan modal yang kecil, komitmen masa
 bekerja yang singkat dan penggunaan sumber yang minima; anda boleh
 menjalankan lebih daripada satu, malahan lebih daripada sepuluh e-biz
 sekalipun dalam satu-satu masa. Tambahan, risiko adalah kecil kerana kos
 memulakan e-biz yang tidak terlalu besar. Hmmm... tidur malam anda akan
 lebih lena tanpa perlu banyak memikirkan perkara yang merunsingkan kepala!
 2.3 Faedah e-Biz
 Kami faham masalah anda. Ketika ini, anda mempuyai semangat yang meluap-
 luap. Bagaikan api besar yang disimbah dengan miyak petrol. Namun, timbul
 keraguan untuk memulakan e-Biz anda sendiri kerana sebab-sebab yang berikut:
 i) anda sibuk dengan kerja makan gaji
 ii) tidak tahu bagaimana hendak bermula
 iii) tiada produk
 iv) tidak yakin dengan diri sendiri kerana tiada pengalaman
 v) tiada modal
 vi) tidak tahu teknik dan kaedah
 vii) anda malas nak beri komitmen kerja tambahan
 viii) tiada tempat mengadu (masalah, mencari buah fikiran, tempat
 rujukan)

 ix) anda malu (malu untuk berniaga dan menanggung akibatnya jika
 gagal)
 Namun, di sebalik kegusaran tersebut, anda mempunyai impian berikut:
 i) mulakan perniagaan dengan modal yang sangat kecil dan terhad
 ii) jana pendapatan lebih dengan komitmen yang kurang
 iii) inginkan urusniaga yang berpotensi mempunyai margin keuntungan
 yang besar
 iv) bekerja dari rumah bersama keluarga tersayang
 v) perniagaan yang boleh berjalan secara automatik
 vi) inginkan model perniagaan yang mudah dan ringkas
 vii) inginkan keuntungan pada hari pertama lagi perniagaan anda
 dijalankan
 viii) Menjual tanpa perlu berjumpa prospek, meredah trafik sesak dan
 belanja mereka makan tengahari
 ix) Inginkan perniagaan yang dapat beroperasi secara automatik tanpa
 perlu penglibatan anda sepenuh masa
 x) ... (ok, anda senaraikan sendiri point seterusnya...)

 Jika anda mempunyai beberapa atau mungkin kesemuanya daripada senarai
 impian di atas, maka inilah masanya yang sesuai untuk anda mulakan e-Biz
 anda sendiri. Pelbagai faedah bakal menanti anda.
 “On the Internet, nobody knows you’re a dog.”
 - Peter Steiner
 Terlalu banyak faedah yang boleh didapati menerusi internet. Ia hidup dan tidak
 pernah tidur selama 24 jam sehari, 7 hari seminggu dan 365 hari setahun.
 Internet tidak membataskan perkara berikut:
 • masa
 • jarak
 • sempadan
 • negara
 • bangsa
 • bahasa
 • budaya

 Dalam dunia internet semua orang adalah sama taraf. Tiada siapa akan kenal
 anda. Tiada siapa tahu status anda... ehem. Tiada siapa akan tahu pangkat anda.
 Tiada siapa akan tahu anda berbohong. Melainkan anda memberitahunya.
 Jika anda adalah pakar pemasaran dalam dunia nyata, anda pasti akan hilang
 “kepakaran” tersebut apabila cuba mempraktikkannya di Internet. Di internet,
 kaedah atau pendekatan pemasaran dan jualan adalah berbeza. Selain
 memerlukan kemahiran menjual di internet, anda memerlukan beberapa tools
 sebagai sokongan untuk maju dengan lebih cepat di internet.
 Jika anda ingin memulakan off-biz, berapakah modal permulaan diperlukan?
 Katakan anda ingin membuka sebuah kedai utk menjual produk anda sendiri,
 berapakah anggaran kos permulaan?
 (sila rujuk Jadual 1 jika anda lupa...)
 RM1?
 RM100?
 RM1,000?
 Tidak semua di atas. Anda memerlukan lebih daripada RM10,000 jika anda
 betul-betul serius.

 Berapakah modal permulaan diperlukan jika anda hendak memulakan e-biz
 secara serius? Apakah kos terlibat untuk membuka e-kedai, e-papantanda, e-
 jurujual, e-produk, e-bank, e-katalog dan segala jenis e?
 RM1?
 RM100?
 RM1,000?
 Apa juga jumlah modal di atas, boleh dilakukan menerusi e-biz!
 Tanpa membuang lebih banyak masa anda, mari kita senaraikan faedah e-biz
 yang akan anda mulakan:
 i) Modal kecil – anda boleh mulakan dengan kos sifar. Atau, untuk
 nampak lebih profesional anda memerlukan hanya kurang RM500
 (beli domain, web hosting dan kos pengiklanan) sahaja untuk bermula!
 ii) Mudah – pelbagai tools disediakan untuk menyokong dan membantu
 anda bermula daripada fasa permulaan, promosi, jualan, khidmat
 pelanggan dsb
 iii) Pantas – hanya perlukan beberapa minit sahaja untuk setup e-biz yang
 lengkap

 iv) 24 jam – urusan perniagaan anda sentiasa hidup meskipun anda tidur,
 menonton tv atau bercuti ke Pulau Langkawi selama seminggu
 v) Automatik – hampir 90% urusan perniagaan boleh diautomasikan!
 vi) Potensi pasaran – anda boleh menjual produk anda kepada sesiapa
 dan di mana sahaja mereka berada di muka bumi ini!

 3. Peluang Depan Mata
 “Success is simple. Do what’s right, the right way, at the right time”
 - Arnold H. Glasgow
 3.1 Peluang Masih Terbuka
 Segala-galanya boleh dijual di internet tidak kiralah sama ada produk yang ingin
 dijual mempunyai nilai atau tidak. Pasaran di internet amat luas tanpa mengira
 sempadan geografi dan beroperasi selama 24 jam sehari. Inilah dunia e-biz
 dimana transaksi jual beli yang berlaku kini bernilai berbilion dollar tanpa perlu
 si pembeli atau si penjual berjumpa atau mengenali antara satu sama lain.
 Adakah anda berminat untuk lebih mengetahui dengan lebih lanjut mengenai
 pelbagai peluang yang ada untuk berniaga di internet?
 Pernahkah anda berniaga atau menjual sesuatu sebelum ini? Sekiranya pernah,
 tahniah! Laluan untuk anda menjalankan e-biz akan menjadi lebih mudah. Anda
 mungkin sudah memahami cara untuk mengenalpasti sasaran pasaran, mencari
 produk, strategi pemasaran dan sebagainya.
 Sekiranya belum, jangan risau. Anda masih boleh memahirkan diri di dalam
 menjalankan e-biz sehingga berjaya. Menariknya, anda yang baru setahun

 jagung ini pun masih boleh menjana pendapatan melebihi mereka yang telah
 lama berkecimpung di dalam e-biz.
 Buktinya? Banyak syarikat korporat terkemuka dengan nilai pelaburan jutaan
 dollar gagal bertahan sewaktu krisis dot com burst pada tahun 1999. Sehingga kini
 pun, hampir 90% peniaga e-biz masih gagal memperolehi keuntungan yang
 diinginkan. Jelasnya, strategi perniagaan off-biz dan e-biz mempunyai banyak
 perbezaan yang nyata. Mahirkan diri anda dan kami yakin anda boleh
 menandingi orang “lama” ini. Kami akan bantu anda!
 3.2 Menjual “Sampah”?
 Sudahkah anda mencuba untuk menjual sesuatu di internet? Percaya atau tidak,
 anda sebenarnya boleh menjual apa sahaja di internet tidak kira sama ada barang
 tersebut bernilai atai tidak di mata anda.
 Hal ini telah dialami sendiri oleh seorang e-usahawan yang bernama Pierre
 Omidyar. Pada bulan September 1995, Pierre seorang warganegara Perancis
 telah membuat satu laman web untuk mengiklankan barangan yang terdapat di
 dalam stor rumahnya. Terlihat oleh beliau sebuah mesin pencetak lama yang
 telah rosak dan berhabuk.

 Pada mulanya Pierre bercadang untuk membaiki mesin pencetak ini terlebih
 dahulu. Pada fikirannya, siapa pula yang hendak membeli mesin pencetak yang
 sudah rosak. Betul atau memang betul kenyataan tersebut?
 Setelah membersihkan habuk-habuk yang terdapat pada mesin pencetak ini,
 Pierre mengambil gambar foto dan terus meletakkannya di laman web tersebut.
 Beliau bercadang untuk membaiki mesin pencetak ini pada hujung minggu
 nanti.
 Pada keesokkan harinya, Pierre menerima panggilan telefon daripada seorang
 pembeli dan menyatakan minat untuk membeli mesin pencetak tersebut.
 Dengan rasa bersalah, Pierre menyatakan bahawa, mesin pencetak itu
 sebenarnya telah rosak dan masih belum dibaiki. Anda tahu apa yang berlaku
 seterusnya? Pembeli itu pun menjawab, saya adalah pengutip mesin pencetak
 terbuang. Bermulalah satu transaksi jual beli barangan terpakai.
 Laman web tersebut dikenali sebagai eBay. Kini mempunyai lebih daripada 80
 juta orang ahli di seluruh dunia dengan nilai transaksi sebanyak $4.5 billion
 setahun.

 Percayalah, anda boleh menjual apa sahaja di internet kerana barang yang tidak
 bernilai di mata anda mungkin sekarang ini sedang dicari-cari oleh orang lain.
 Peluang terbentang luas di mata anda.
 3.3 Masalah Adalah Peluang
 Peter Thiel seorang lagi kisah e-usahawan yang menarik. Beliau adalah antara
 individu yang terlibat dengan aktiviti jual beli di eBay demi untuk menyara kos
 pengajiannya di dalam bidang falsafah di Stanford University, Amerika Syarikat.
 Setiap bulan, ada sahaja barang yang akan dijual oleh beliau seperti alatulis, topi
 besbol, setem, sampul surat, botol, pinggal mangkuk, buku pengajian dan
 bermacam jenis lagi barangan terpakai. Beliau memperolehi pendapatan di
 antara $500 hingga $1000 setiap bulan. Satu nilai yang agak “mewah” untuk
 seorang pelajar.
 Bagi Peter, perkara yang paling menarik mengenai urusan jual beli di eBay ialah
 ketika menerima wang dari pembeli. Ada yang membayar menggunakan kad
 kredit, ada yang memilih untuk deposit terus ke bank, menggunakan cek dan
 wang pos. Ada juga yang menghantar wang di dalam sampul surat. Malah, ada
 juga yang tidak membayar langsung!

Page 26
                        

Siri 1: e-Usahawan Terunggul ■ e-Biz ■ 19
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Setiap kali berurusan, beliau sering bertanya setiap pembeli berulang-ulang kali
 tentang kaedah pembayaran, nombor akaun, nombor cek atau nombor kad
 kredit yang hendak digunakan. Lama-kelamaan, perkara remeh seperti ini
 menjadi satu masalah bagi Peter.
 Suatu hari Peter mendapat idea untuk memperkenalkan satu sistem matawang
 yang seragam khusus untuk pembeli yang telah mengenalinya. Beliau pun
 menghasilkan satu laman web di mana pembeli sedia ada boleh melakukan login
 dan merekodkan maklumat berkaitan dengan pembayaran di dalam laman web
 tersebut. Beliau juga dengan senang hati turut mempromosikan laman web ini
 kepada sesiapa yang ingin memudahkan urusan pembayaran terutamanya bagi
 komuniti eBay.
 Laman web yang beliau hasilkan telah menarik minat seorang e-usahawan
 daripada Afrika Selatan iaitu Elon Musk. Elon mempunyai portal perbankan
 secara online yang dinamakan X.com. Elon kemudiannya membeli portal ciptaan
 Peter yang kemudiannya diberikan nama sebagai Paypal.
 Kini, Paypal merupakan penyedia khidmat pemprosesan bayaran yang
 menyokong aktiviti jual beli di Ebay. Ia telah berjaya menguruskan nilai
 transaksi berjumlah hampir $19 billion dolar dengan keahlian sebanyak 70 juta
 orang di seluruh dunia!

 3.4 Kisah Lain?
 Sebenarnya, masih terdapat pelbagai lagi kisah menarik tentang kejayaan e-
 usahawan terkemuka di dunia. Teruskan membaca.
 Mark Cuban merupakan seorang jurujual yang berbakat . Beliau boleh menjual
 apa sahaja daripada beg plastik, tin kitar semula, akhbar lama sehinggalah ke
 barangan komputer. Selepas tamat kolej, beliau telah memohon untuk menjadi
 pengedar barangan komputer IBM.
 Permohonan Mark diterima. Malangnya, beliau telah dipecat tidak berapa lama
 kemudian kerana terlewat untuk menghadiri majlis perasmian pembukaan outlet
 IBM yang bakal diterajuinya. Pada waktu itu, Mark sedang sibuk membuat
 jualan untuk IBM yang bernilai hampir $10,000.
 Kejadian tersebut tidak mematahkan semangat Mark. Setelah dipecat, Mark
 yang juga seorang fanatik sukan bola keranjang telah menghasilkan satu portal
 yang dinamakan Broadcast.com khusus untuk menyiarkan sukan kegemarannya
 ini melalui internet. Portal tersebut telah dibeli oleh Yahoo dengan nilai
 mencecah $1 billion.

 Bagaimana pula sekiranya anda mempunyai minat untuk menulis buku?
 Adakah internet menjanjikan sesuatu kepada penulis buku seperti anda? Err...
 saya hanya tahu bermain permainan video. Saya ketagih untuk bermain
 permainan video hampir setiap hari!
 Adakah internet menjanjikan sesuatu untuk orang seperti anda?
 Bert Ingley mempunyai hobi bermain permainan video yang berkaitan dengan
 sukan. Beliau mempunyai kerja sampingan membuat rekabentuk web, tetapi
 tidak suka bekerja dalam masa yang panjang. Apalagi jika kerja yang memberi
 pulangan keuntungan yang kecil. Baginya, lebih baik habiskan masa bermain
 permainan video kegemarannya!
 Aktiviti Bert sangat merisaukan isterinya tentang masa depan mereka
 sekeluarga. Bermain permainan video tidak dapat memberikan mereka apa-apa
 pendapatan. Tanggapan tersebut silap.
 Akhirnya, Bert mendapat satu idea untuk menerbitkan satu buku rujukan yang
 mengandungi pelbagai strategi bermain permainan video yang disukainya.
 Sasaran pasaran adalah untuk orang sepertinya yang serius bermain permainan

 video sukan. Siapa angka, pendapatan Bert kini hampir mencecah $300,000
 setahun dengan hanya menulis buku berkenaan hobinya!
 Sekiranya anda mempunyai hobi tertentu seperti memancing ikan, mendaki
 gunung atau memasak. Kemudian, bercadang untuk menulis sebuah buku yang
 berkaitan dengan hobi anda; kami pasti buku anda akan terjual seperti goreng
 pisang panas di internet jika kena dengan caranya.
 Bagaimana pula sekiranya anda tidak mempunyai bakat untuk menulis buku?
 Adakah internet masih menjanjikan sesuatu sekiranya anda tidak berminat
 untuk menjadi penulis?
 Frank Kern bukanlah seorang penulis buku yang hebat. Beliau adalah seorang
 ahli pemasaran. Tetapi, beliau berjaya menerbit dan menjual buku yang dapat
 membantu pemilik burung kakak tua melatih burung tersebut bercakap.
 Menariknya, Frank Kern tidak tahu apa-apa berkenaan burung kakak tua!
 Buku tersebut juga bukannya dikarang oleh Frank. Beliau melantik beberapa
 ghostwriter yang pakar mengenai burung kakak tua menulis untuknya.
 Disebabkan oleh kejayaan tersebut, beliau sekali lagi bersama rakannya Ed Dale
 menerbitkan satu produk - pakej kursus yang mengandungi buku dan DVD

 untuk membantu orang ramai belajar mengenai tekniknya, dinamakan
 “Underachiever’s Mastery Course”. Produk tersebut terhad kepada 700 salinan
 sahaja dan dijual dengan harga $1,500 setiap satu. Siapa sangka, produk tersebut
 habis dijual dalam masa beberapa jam dilancarkan!
 Rosalind Gardner merupakan seorang pesara kerajaan dan pernah bekerja di
 sebuah syarikat penerbangan yang terkemuka sebagai pengawal trafik udara.
 Beliau kini menerima pendapatan mencecah $400,000 setahun bukan sebagai
 penulis buku, tetapi sebagai imbuhan komisen daripada pelbagai program
 affiliate yang disertainya.
 3.5 Selain Barat?
 Anda mungkin terfikir bahawa kekayaan di internet hanyalah untuk mereka
 yang berada di Barat sahaja. Ini adalah kerana bahasa perantaraan yang
 digunakan di internet adalah bahasa Inggeris. Sekiranya anda menggunakan
 bahasa ibunda selain bahasa Inggeris, maka anda berpendapat tiada peluang
 untuk anda di internet.
 Baiklah, mari kita lihat kisah kejayaan e-usahawan dari negara China pula iaitu
 Ding Lei. Beliau merupakan seorang jurutera di China Telecom. Pada tahun

 1997, beliau telah mengasaskan satu portal hiburan di dalam bahasa Cina
 dikenali sebagai NetEase.
 Apa yang menariknya ialah, NetEase kini tersenarai di NASDAQ dengan nilai
 pasaran mencecah hampir $800 juta.
 Bagaimana pula sekiranya anda hanyalah orang kampung dan duduk di
 kawasan pendalaman? Bagi anda, mempunyai kemudahan akses internet jalur
 lebar (broadband) adalah satu kemestian untuk berjaya di dalam e-biz. Adakah
 internet dapat menjanjikan sesuatu untuk mereka yang hanya mempunyai
 kemudahan dial-up seperti saya? Kisah seterusnya akan membuatkan anda insaf
 sekiranya bercadang untuk menyalahkan teknologi.
 Jack Ma merupakan seorang pensyarah di dalam pengajian Bahasa Inggeris di
 Institut Perguruan Hangzhou, salah sebuah wilayah di negara China. Beliau
 amat tertarik dengan internet dan telah menghasilkan laman web sendiri yang
 dinamakan beliau sebagai China Page.
 Saat yang ditunggu-tunggu telah tiba, Jack pun menjemput rakan-rakannya
 untuk datang melihat hari bersejarah di mana buat pertama kalinya, beliau akan
 melancarkan laman web pertamanya di internet. Rakan-rakan Jack memberi

 sokongan dan sanggup tunggu dengan penuh sabarnya sambil bermain kad,
 minum kopi dan menonton tv.
 Akhirnya, selepas 3 jam lamanya masa yang diambil untuk proses memuat-naik
 laman webnya pun selesai. Kini laman web yang dihasilkan oleh Jack Ma
 dikenali sebagai Alibaba.com. Sebuah direktori bisnes yang mempunyai hampir
 12 juta ahli dan mempunyai nilai pasaran mencecah $700 juta.
 Bagaimana pula tentang e-usahawan di Malaysia? Pastinya, ramai daripada
 anda telah pun mengenali jutawan internet seperti Irfan Khairi atau penulis
 buku popular tempatan seperti Sen Ze. Jadi, tidak perlulah kami bercerita secara
 terperinci tentang mereka. Adakah anda tahu siapakah lagi e-usahawan
 Malaysia selain daripada Irfan dan Sen Ze?
 Sejak dari umur 14 tahun, Alex Kong sudahpun berjinak-jinak dengan aktiviti
 luaran. Beliau pernah membawa para pelancong asing untuk menerokai gua
 Mulu dan memanjat gunung. Yang menariknya, beliau amat gemar membaca
 majalah berkaitan dengan teknologi walaupun tidak pernah menghadiri
 sebarang kelas berkaitan dengan komputer.
 Dengan menggabungkan kedua-dua minat ini, Alex kemudiannya mengasaskan
 sebuah e-biz yang berkaitan dengan pelancongan. Portal yang diasaskannya

 memberi tumpuan kepada pelancongan di Asia dan mengandungi segala
 maklumat berkaitan dengan tiket penerbangan, tempahan hotel, pakej
 pelancongan dan sebagainya.
 Kini, portal yang diasaskannya iaitu AsiaTravelMart menghimpunkan lebih
 daripada 3,000 agen di lebih 100 negara dengan jumlah pendapatan mencecah
 RM 200 juta.
 Pada tahun 1995 pula, Mark Chang mengambil keputusan untuk berhenti kerja
 sebagai pengurus dari sebuah kilang di Perlis dan bercadang untuk memulakan
 e-biz sendiri. Beliau bermula dengan portal muzik hiburan dan kemudian
 beralih ke e-perbankan dan seterusnya ke portal direktori. Kesemua portal
 tersebut jika dilihat mempunyai potensi untuk dikembangkan. Contohnya, idea
 e-perbankan yang kini diterajui oleh Maybank2u.
 Malangnya Mark mendapati idea tersebut tidak sesuai pada waktu itu
 disebabkan faktor kesesuaian masa dan juga faktor penggunaan internet yang
 masih rendah pada waktu itu. Mark kemudiannya mengasaskan portal
 pekerjaan yang dinamakan sebagai JobStreet.com dan mencatat keuntungan
 bersih berjumlah hampir RM7 juta pada tahun 2005.

 E-usahawan yang lain di Malaysia termassuklah BN Tan (AsiaEP), Richard Tan
 (Lelong.com.my) , Chew Keat (Cari.com), Aimi Aizal (Skali) dan ramai lagi.
 Sekiranya anda membuat kajian dengan terperinci, anda akan dapati bahawa
 kesemua e-Usahawan ini mempunyai beberapa prinsip kejayaan yang sama.
 Apakah faktor utama yang membuatkan kita semua begitu tertarik dengan
 setiap kisah e-usahawan ini? Jawapannya mudah, kebanyakan di antara mereka
 telah menjadi jutawan di usia muda di dalam tempoh yang amat singkat, terima
 kasih kepada anugerah tak ternilai pada abad ini iaitu internet.
 3.6 Apa kata Statistik?
 Menurut InternetWorldStats, pada penghujung 2005, pengguna internet sedunia
 pada masa kini telah mencecah 1 billion pengguna dan akan mencapai 1.8 billion
 pengguna menjelang tahun 2010. US mempunyai pengguna terbanyak iaitu 200
 juta dan diikuti oleh China 120 juta dan Jepun 86 juta.
 Malaysia mempunyai seramai 10 juta pengguna internet sehingga tahun 2005
 dengan penetrasi berbanding populasi sebanyak 36.7%.

 Menurut Computer Industry Almanac pula, statistik penggunaan broadband
 meningkat secara mendadak daripada 5 juta pengguna pada tahun 1999 ke 200
 juta pada tahun 2005.
 Bagaimana pula penggunaan internet di Asia khususnya Asia Tenggara? Berikut
 adalah statistik penggunaan internet di Asia Tenggara:
 Negara Tahun 2000 Tahun 2005 Peningkatan
 Myanmar 1,000 63,000 6000% Indonesia 2 juta 18 juta 800% Filipina 2 juta 7.8 juta 291% Thailand 2.3 juta 8.4 juta 266% Malaysia 3.7 juta 10 juta 171% Singapura 1.2 juta 2.4 juta 101% Brunei 30 ribu 56 ribu 86%
 Jadual 2.

 Mari kita lihat pula fakta menarik demografik statistik penggunaan internet di
 Malaysia (Rujukan: Internet Survey 2005, Suruhanjaya Komunikasi dan
 Multimedia Malaysia):
 A) Umur
 Umur (Tahun) Peratus
 < 15 6.5% 15-19 18.6% 20-24 17.2% 25-29 12.5% 30-34 12.2% 35-39 9.9% 40-44 9.6% 45-49 5.1% > 50 8.4%
 Jadual 3.
 B) Taraf Pendidikan
 Pendidikan Peratus
 Tiada 0.1% Sek. Rendah 1.4% Sek. Menengah 37.7% Diploma 25.4% > Ijazah 35.4%
 Jadual 4.

 C) Status Perkahwinan
 Status Peratus
 Berkahwin 44.3% Bujang 55.0%
 Jadual 5.
 D) Jantina
 Jantina Peratus
 Lelaki 50.2% Perempuan 49.8%
 Jadual 6.
 E) Pekerjaan
 Jenis Peratus
 Bekerja 37.7% Pelajar 36.5% Tidak Bekerja 12.0% Bekerja Sendiri 8.8% Majikan 5.0%
 Jadual 7.

 F) Tempoh Penggunaan Seminggu
 Tempoh (Jam) Peratus
 > 28 8.9% 22 - 28 3.5% 15 - 22 5.7% 8 - 15 14.2% 4 - 8 24.9% < 4 43%
 Jadual 8.
 Nota: Purata 9 jam seminggu
 G) Tujuan Penggunaan
 Aktiviti Peratus
 E-mel 73.7% Pendidikan 46% Carian Maklumat Produk/Servis 40.5% Chatting 25.9% Membaca Akhbar/Majalah 20.2% Bermain atau Muat-turun Permainan, Muzik atau Perisian
 19.9%
 Hiburan lain 7.9% Perbankan 12.2%
 Jadual 9.

 H) Pembelian di Internet
 Tujuan Peratus
 Tiket Penerbangan 43.8% Buku 15.6% Muzik 6.8% Elektronik 6.8% Telekomunikasi 6.3% Aksesori 4.3% Melancong 3.7% Permainan 2.6% Pakaian 1.1% Alatulis 1.1% Barang Kemas 0.6%
 Jadual 10.
 I) Jumlah Pembelian
 Jumlah Peratus
 < RM500 57.7% RM500 - RM1,000 20.7% RM1,000 - RM1,500 6.8% RM1,500 - RM2,000 4.5% RM2,000 - RM2,500 2.3% > RM2,500 8.1%
 Jadual 11.

 J) Capaian Mengikut Tempat
 Tempat Peratus
 Pejabat 51.5% Sekolah/Universiti 25.4% Awam (perpustakaan, cybercafe) 33.0% Lain-lain 3.1%
 Jadual 12.
 K) Capaian Mengikut Kawasan Utama
 Kawasan Peratus
 Lembah Klang 53.6% Johor 8.8% Pulau Pinang 7.3%
 Jadual 13.

 Walaupun benua Asia pernah dilanda krisis ekonomi pada tahun 1997/98,
 peristiwa tersebut tidak memberi kesan sama sekali kepada nilai e-dagangan
 global. Menurut IDC/Gartner, unjuran pasaran untuk e-perdagangan diseluruh
 dunia pada tahun 2005 adalah berjumlah RM3 trillion!
 Nilai pasaran e-dagangan di Malaysia sahaja hampir mencecah RM 27.3 billion!
 Nah, ada apa dengan eBiz? Apakah kelebihan dan faedah menjalankan e-biz jika
 dibandingkan dengan off-biz? Selain daripada kelebihan menjadi boss sendiri
 dan tidak perlu meredah kesesakan jalan raya setiap hari bekerja, dua kali sehari;
 e-biz telah mengatasi dua halangan terbesar di dalam menjalankan perniagaan
 impian anda.
 3.7 Bersediakah Anda?
 Kami menyeru anda supaya jangan tertinggal peluang keemasan ini. Impak
 penglibatan masyarakat kita menerusi e-biz memang tidak boleh dinafikan
 begitu sahaja. Sedar atau tidak, rata-rata kebanyakan dari kita pernah terlibat
 dengan e-dagangan secara tidak langsung.
 Ada diantara kita yang pernah membeli tiket AirAsia atau membayar bil melalui
 Maybank2U, membeli domain menggunakan kad kredit dan sebagainya.
 Kerajaan juga telah mewajibkan pendaftaran e-Perolehan menerusi internet dan

 kita semua boleh menghantar cukai pendapatan secara online bermula tahun ini.
 Penerbangan Malaysia MAS juga akan melaksanakan pembelian tiket secara
 online sepenuhnya pada tahun 2008.
 Pendek kata, kadar penggunaan internet di dalam kehidupan seharian
 masyarakat kita kini sudah mula meningkat! Sekiranya anda bertanya bilakah
 waktu yang sesuai untuk menceburi e-biz? Jawapannya ialah sekarang!
 Kita semua pada masa ini berada di dalam tempoh dan waktu yang amat sesuai
 untuk menceburi diri di dalam e-biz. Pada waktu ini, sekiranya anda masih
 duduk memegang perut, pesaing anda akan mendahului anda.
 Anda tidak percaya? Menurut MyNIC, di dalam tahun 2005 sahaja sebanyak
 10,635 domain untuk .com.my telah didaftar dan jumlah ini terus meningkat dari
 tahun ke tahun. Untuk tempoh dari 1995 hingga 2005, sebanyak 61,427 domain
 untuk .com.my telah berjaya didaftarkan. Adakah anda masih ingin memeluk
 tubuh (maksud kami perut anda) dan berkata TIDAK?

 3.8 Kelebihan Adalah Sama
 Di dalam e-biz, tidak ada kelebihan sekiranya anda adalah pendahulu atau yang
 lewat. Menurut Jutawan Rupert Murdoch, pemilik media gergasi News Corp
 pernah berkata:
 "Dunia ini beubah terlalu pantas. Ini bukannya satu abad dimana syarikat gergasi
 mengalahkan syarikat kecil. Ini adalah abad di mana syarikat yang pantas mengalahkan
 yang lembap."
 Kata-kata ini memang benar. Semua syarikat sama ada besar atau kecil boleh
 mendapatkan maklumat yang sama hanya dengan melayari internet. Jika anda
 mengetahui pelbagai teknik pemasaran dan penjualan e-biz anda melebihi orang
 lain, maka keuntungan besar adalah milik anda. Tidak kira anda adalah
 berseorangan, berkumpulan, hanya perniagaan enterprise atau entiti syarikat;
 peluang anda adalah sama di internet. Ya, internet telah membolehkan semua
 orang bermula dan bersaing dengan adil.
 Tahukah anda bahawa Google merupakan antara enjin pencarian yang paling
 lewat memasuki pasaran tetapi pada masa ini menguasai hampir 50% daripada
 pasaran internet dan mempunyai nilai pasaran 2 kali ganda lebih besar daripada
 pesaing terdahulu seperti Yahoo?

 Tahukah anda bahawa Amazon bukanlah pendahulu di dalam memulakan
 portal yang menjual buku? Sebaliknya, BookStacks merupakan kedai buku online
 yang pertama di dunia, diasaskan oleh Charles Stack dan mempunyai laman
 web sendiri seawal tahun 1992?
 Tahukah anda bahawa Amazon walaupun mempunyai koleksi sebanyak 2.5 juta
 buku, jumlah tersebut masih kecil jika dibandingkan dengan Books.com yang
 mempunyai koleksi melebihi 4 juta buku?
 Tahukah anda bahawa kedai buku terbesar di dunia adalah milik Barnes &
 Noble dan kedua terbesar adalah Borders dan bukannya Amazon?
 Tahukah anda bahawa nisbah jumlah stok buku yang memasuki inventori
 Amazon adalah 42 kali lebih besar berbanding dengan 2.1 kali untuk Barnes &
 Noble?

 3.9 Prinsip Kejayaan Anda
 Apakah sebabnya Google dan Amazon lebih dikenali di internet berbanding
 pesaingnya yang terdahulu dan lebih besar? Mudah. Semua ini berkait rapat
 dengan 6 Prinsip Kejayaan e-Biz di bawah:
 3.9.1 Prinsip Kejayaan e-Biz #1: Minat
 Berapa ramai di antara kita yang bertuah dapat pergi ke sekolah atau institusi
 pendidikan tinggi atau mengambil jurusan yang kita minati? Adakah anda
 sekarang ini bekerja di organisasi atau syarikat yang anda minati? Adakah anda
 sekarang ini bekerja di dalam profesion yang anda minati?
 Sekiranya ya, anda pasti bertuah kerana di dunia ini tidak ramai yang dapat
 membuat kerja yang mereka minati. Bagaimanakah caranya untuk mengetahui
 sesuatu pekerjaan itu anda lakukan dengan penuh minat? Jawapannya mudah
 sahaja. Cuba anda lakukan kerja tersebut tanpa mengharapkan sebarang
 pulangan sama ada berbentuk gaji atau lain-lain imbuhan. Lain kata, anda boleh
 membuat perkara tersebut dengan sepenuh hati, sepenuh masa, sepenuh
 kederat, sepenuh kemahiran yang anda ada secara PERCUMA.
 Cuba bayangkan sekiranya majikan memberitahu anda bahawa tiada gaji pada
 bulan depan dan majikan anda meminta anda untuk datang bekerja seperti biasa

Page 46
                        

Siri 1: e-Usahawan Terunggul ■ e-Biz ■ 39
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 atau kerja lebih masa dihujung minggu. Relakah anda? Sekiranya anda rela,
 maka sah, anda adalah seorang yang paling bertuah di dunia ini kerana berjaya
 memiliki profesion yang betul-betul anda minati!
 Sekiranya anda membuat sesuatu dengan penuh minat, hasilnya akan menjadi
 lebih berkualiti jika dibandingkan dengan kerja yang anda lakukan secara
 terpaksa. Anda akan berasa lebih seronok kerana tidak ada sesiapa pun yang
 memaksa anda melakukan kerja yang anda minati. Anda tidak akan berasa
 tertekan semasa membuat kerja tersebut. Anda juga sanggup bermati-matian
 melakukan kerja tersebut meskipun tidak ada sesiapa pun yang memberi arahan
 atau menetapkan garis-mati (deadline).
 Anda akan rasa lebih bersemangat dan terasa seperti dunia ini ana yang punya.
 Pastikan e-biz yang akan anda mulakan merupakan sesuatu yang berkaitan atau
 selaras dengan minat anda.
 3.9.2 Prinsip Kejayaan e-Biz #2: Tangkap Pasaran Anda
 Prinsip kejayaan seterusnya ialah pastikan apa yang anda minat menyamai
 dengan apa yang dikehendaki oleh pasaran. Sebagai contoh, sekiranya anda
 minat dengan aktiviti luaran seperti mendaki gunung, kemungkinan besar

Page 47
                        

Siri 1: e-Usahawan Terunggul ■ e-Biz ■ 40
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 terdapat permintaan untuk maklumat yang berkaitan dengan aktiviti mendaki
 gunung.
 Ini kerana, mendaki gunung turut diminati oleh orang lain dan merupakan salah
 satu aktiviti luaran yang popular. Setelah anda mengenalpasti kategori yang
 akan dijadikan sasaran, anda harus pegi ke topik yang lebih spesifik.
 Katakan mendaki dan menawan gunung Kinabalu. Di sini, kita telah pergi ke
 bahagian yang mempunyai skop yang khusus dan jelas. Anda hanya perlu
 bercerita tentang maklumat yang berkaitan dengan aktiviti mendaki gunung
 Kinabalu seperti kaedah terbaik mendaki, masa yang sesuai, cara ke sana,
 tempat-tempat menarik yang wajib dilawati, tips untuk pelancong asing,
 peralatan yang perlu di bawa dan sebagainya.
 Anda boleh jana pendapatan melalui pelbagai cara antaranya seperti melalui
 keahlian di laman web, dimana maklumat ini hanya boleh dicapai oleh ahli
 berdaftar sahaja. Anda mungkin boleh mengenakan yuran keahlian secara
 tahunan.
 Cara lain, anda boleh menghasilkan buku panduan seperti "Menawan Gunung
 Kinabalu dalam masa 24 jam! 101 Tips PEMBUNUH yang WAJIB anda ketahui" .
 Atau anda boleh hasilkan satu laman web yang menghimpunkan peralatan lain

 yang digunakan untuk aktiviti luaran yang secara tidak langsung berkait rapat
 dengan mendaki gunung seperti tali, kasut but, khemah, lampu suluh dan
 sebagainya.
 Anda boleh menjana pendapatan dengan mengiklankan barangan sampingan ini
 atau dengan menjualnya melalui laman web anda meskipun ia adalah produk
 orang lain. Anda boleh menggunakan kaedah perkongsian keuntungan
 menerusi program affiliate atau Joint-Venture (JV) bersama pengeluar produk
 tersebut.
 Anda perlu kreatif. Jangan gusar jika anda masih tidak terfikirkan produk
 tambahan yang berkait-rapat dengan pasaran anda. Kami yakin, anda akan
 nampak “pintu” peluang tersebut dari semasa ke semasa. Seperti contoh tadi,
 anda juga boleh menambah nilai kepada pasaran anda dengan menawarkan
 khidmat pakej perjalanan dan penginapan yang murah, menjual peta terperinci
 berkaitan Gunung Kinabalu, khidmat fotografi terbaik, khidmat penunjuk jalan
 yang mahir dan banyak lagi!
 Atau, sekiranya anda tidak mempunyai idea untuk pasaran yang berkaitan
 dengan gunung Kinabalu, anda juga boleh mensasarkan pasaran mengikut
 kemahiran atau kelebihan anda. Antara jenis pasaran yang popular adalah
 seperti Lakukan-Ia-Sendiri (Do-It-Yourself)

 Contoh, anda adalah seorang yang pakar dan mengetahui apa sahaja perkara
 yang berkaitan dengan kamera seperti kaedah menangkap gambar secara
 manual, bukaan cahaya, kelajuan lensa, penggunaan kanta tambahan, cara
 memegang dengan betul, menambah kesan khas, tips untuk menangkap gambar
 dengan cantik dan sebagainya.
 Sekiranya anda adalah seorang jurugambar, laman web e-biz anda akan menjadi
 satu platform untuk menjual perkhidmatan anda. Anda akan terbitkan beberapa
 tips berguna pengunjung laman web anda. Kaedah ini secara tidak langsung
 dapat membina kredibiliti anda di mata pengunjung.
 Mereka akan tahu bahawa anda memang seorang yang profesional dan
 mempunyai kemahiran melalui pelbagai maklumat yang mereka perolehi
 daripada laman web anda. Apabila pengguna terfikirkan kamera, mereka pasti
 akan melawat laman web anda. Jika perhubungan seperti ini wujud, mereka
 sanggup bayar untuk menerima tips-tips daripada anda kerana mereka telah
 pun percaya kepada anda.
 Anda boleh menjana duit dengan membuat apa sahaja dengan syarat maklumat
 tersebut turut dicari oleh orang lain. Mereka yang mencari ini mesti berkongsi
 kemahuan yang sama atau hampir sama. Juga, mereka mahukan maklumat

 tersebut dan sanggup bayar harganya. Kami akan huraikan dengan lebih
 terperinci berkaitan mengenalpasti pasaran dan produk pada e-buku siri 2.
 3.9.3 Prinsip Kejayaan e-Biz #2: Plug N Play
 Setelah anda mengenalpasti sasaran pasaran, anda perlu mendaftar domain,
 menyewa hosting dan menyediakan satu laman web. Laman web yang
 dihasilkan perlulah nampak ringkas, kemas dan profesional. Juga, mempunyai
 kandungan yang menarik, navigasi yang mudah dengan susunatur menu yang
 teratur dan mempunyai masa loading yang pendek. Masa loading merujuk
 kepada masa yang diambil untuk kesemua kandungan di dalam laman web
 anda dapat dipaparkan sepenuhnya. Ini termasuklah teks, grafik dan komponen
 multimedia yang lain.
 Masa yang terbaik untuk loading adalah 5 saat atau kurang. Namun menurut
 kajian dan pengalaman pakar pemasaran internet, pelawat akan meluangkan
 masa kurang 10 saat yang pertama dan membuat keputusan sama ada untuk
 terus “melekat” di laman web anda atau keluar.
 Ingat, laman web anda menjadi tapak atau gelanggang untuk anda berniaga,
 bukan untuk menunjuk-nunjuk. Jadi, anda tidak perlu meletakkan pelbagai
 grafik, animasi atau bunyi-bunyian yang melampau seperti gaya anda hendak

 membuka sebuah kasino di Las Vegas yang penuh dengan lampu neon dan lip-
 lip yang berterabur dan dipenuhi pelbagai lagu dan bunyi di sana sini.
 Hentikan, atau anda berisiko untuk hilang lebih ramai prospek.
 Anda tidak perlu untuk bermula dari bawah atau perlu buat kesemuanya. Bagi
 kebanyakan orang yang hendak menceburi e-biz, mereka beranggapan bahawa
 mereka perlu mempelajari HTML, cara untuk merekabentuk grafik web atau
 kaedah membina laman web niaga yang profesional.
 Semua ini adalah tidak perlu kerana proses ini akan hanya mengambil masa
 yang lama. Anda sepatutnya fokus kepada e-biz anda. Ingat, masa adalah satu-
 satunya sumber yang terhad. Kemahiran dan pengetahuan boleh di”beli”.
 Cara termudah ialah dengan mendapatkan template web pilihan anda. Tahukah
 anda, bahawa, terdapat beribu-ribu template web yang boleh anda diperolehi
 secara percuma atau berbayar di internet? Ada juga penyedia khidmat yang
 dapat membantu anda membina kesemua laman web yang anda inginkan
 selepas anda membeli template web mereka.
 (Rujukan lanjut: http://www.myusahawan.com/direktori/webtools)
 http://www.myusahawan.com/direktori/webtools

 Atau, pilihan lain yang boleh anda pertimbangkan adalah dengan mengupah
 seorang yang pakar dalam kerja membina laman web. Anda boleh bertanyakan
 rakan-rakan anda, keluarga anda atau anak anda. Atau, iklankan sahaja
 keperluan anda ini secara percuma di forum TuahEmas.com. Harga purata
 untuk membina laman web yang lengkap adalah antara RM50 ke RM2,000
 bergantung kepada tahap kepakaran, jenis dan kompleksiti sesuatu laman web
 yang anda inginkan.
 (Rujukan lanjut: http://www.myusahawan.com/direktori/pakarweb)
 3.9.4 Prinsip Kejayaan e-Biz #3: Jual Peti Ais di Eskimo
 Setelah anda menyediakan laman web, proses seterusnya adalah untuk
 menyediakan surat jualan (sales letter atau sales copy) yang meyakinkan. Laman
 web anda merupakan “juru-jual” siber anda. Ia bertindak menarik minat
 pelawat, menjelaskan pelbagai faedah, mengajak pelawat membuat keputusan
 segera dan akhirnya menjual. Atau, jika pelawat ingin menangguhkan
 pembelian, rekodkan maklumat seperti nama dan email mereka. Jika tidak, anda
 akan kehilangan peluang untuk menjual produk anda kepada pelawat ini
 selama-lamanya.
 Contohnya, jika anda seorang jurulatih aktiviti luaran, dan anda menawarkan
 perkhidmatan pemandu pelancong untuk sesiapa yang ingin mendaki Gunung
 http://www.myusahawan.com/direktori/pakarweb

 Kinabalu. Apakah maklumat yang perlu diberitahu kepada pengunjung supaya
 mereka yakin dan memilih perkhidmatan anda?
 A) Maklumat Terperinci
 Umumnya, pelawat yang mengunjungi laman web anda, akan mengetahui serba
 sedikit mengenai latar-belakang Gunung Kinabalu berdasarkan apa yang anda
 beritahu mereka. Contoh, maklumat latar-belakang yang boleh anda beritahu -
 gunung tertinggi di Malaysia, terletak di Sabah, mempunyai pemandangan yang
 sangat menarik dipenuhi hutan hujan tropika atau tekankan pengalaman baru
 dan berbeza yang akan dialami oleh pendaki berbanding jika mereka mendaki
 gunung-gunung yang lain. Selalunya, kenyataan yang bercampur-baur dengan
 emosi amat berkesan mempengaruhi pelawat anda. Mengapa? Kerana mereka
 juga manusia biasa seperti anda.
 Disamping itu juga, anda boleh memberikan maklumat terperinci tambahan
 yang berkaitan seperti seperti ketinggian, suhu, kadar kepekatan oksigen
 mengikut altitud, musim dan cuaca mengikut kalendar, pilihan trek, peta
 perjalanan, kawasan perkhemahan, lokasi sungai atau air terjun dan sebagainya.
 Kami yakin anda lebih pakar dengan bidang anda!

 B) Kenapa Anda
 Anda perlu tanya diri sendiri, mengapa prospek memerlukan khidmat anda
 sebagai pemandu pelancong untuk mendaki Gunung Kinabalu? Mengapa bukan
 ratusan pemandu pelancong yang lainnya?
 Maka, anda perlu meluangkan masa bersama prospek dan berikan mereka masa
 untuk lebih mengenali anda. Sebenarnya anda cukup bertuah kerana prospek
 sanggup meluangkan masa berharga mereka untuk lebih mengenali dan
 mempelajari daripada anda. Bukannya orang lain. Jadi, jangan sesekali sia-
 siakan harapan atau merosakkan kredibiliti anda di mata mereka.
 Sampaikan maklumat kepada prospek seolah-olah anda sedang bercakap
 dengan rakan baik anda. Bina hubungan yang rapat dan mesra. Galakkan
 mereka bertanyakan soalan atau meluahkan masalah mereka kepada anda.
 Lakukan kajiselidik secara berkala untuk mengenalpasti masalah atau kemahuan
 mereka yang sebenar. Apa yang mereka harapkan daripada anda?
 Di samping itu, cara terbaik meningkatkan kredibiliti anda dengan segera adalah
 dengan memberitahu “kelayakan” anda. Kelayakan bukan sahaja taraf
 pendidikan anda. Kelayakan yang dimaksudkan termasuk kemahiran anda,
 pengalaman anda, sumbangan anda dan kemudian disokong oleh senaraian

 testimonial daripada para pelanggan yang telah berpuashati dengan khidmat
 yang anda berikan.
 C) Kenapa Sekarang
 Pengunjung yang datang melawat laman web anda sebenarnya tergolong dalam
 dua kategori. Pertama, mereka yang ingin mendapatkan maklumat untuk tujuan
 rujukan sama ada untuk projek ilmiah atau mencari penyelesaian kepada
 masalah mereka.
 Kategori kedua adalah pengunjung yang sememangnya hendak membeli
 sesuatu produk atau perkhidmatan. Mereka ingin mencari penjual produk atau
 penyedia perkhidmatan yang mereka kehendaki. Namun, masih menangguh
 untuk membeli kerana ingin melakukan kajian harga dan perbandingan.
 Dengan memahami kategori ini, anda sebagai penjual perlu bersedia memancing
 dan menangkap mereka agar tidak berganjak ke laman web yang lain. Berikan
 apa yang mereka mahu. Pancing mereka dengan produk-produk tambahan
 sebagai bonus percuma atau diskaun yang melampau. Hilangkan kesabaran
 mereka untuk menangguh keputusan membeli dengan menekankan kelebihan
 dan pelbagai faedah yang begitu banyak. Buatkan mereka untuk mengeluarkan

 dompet dan kad kredit mereka untuk membeli produk anda SEKARANG
 dengan meletakkan had masa untuk mereka membuat keputusan segera.
 Walau apa pun strategi anda, tawarkan kepada mereka produk bersama bonus
 tambahan yang bernilai berganda-ganda daripada jumlah harga yang anda
 minta yang mana pelawat pasti tidak akan terdaya untuk menolaknya.
 Bayangkan, jika anda diberi pilihan untuk membeli satu rumah sebagai
 kediaman anda dan keluarga. Terdapat dua rumah, iaitu rumah A dan rumah B
 yang mempunyai spesifikasi yang sama juga pada harga yang sama pada harga
 RM300,000. Jika anda membeli rumah A, anda akan memiliki rumah yang
 kosong. Tetapi, jika anda membeli rumah B, anda akan menerima bonus
 percuma seperti perabut lengkap, kabinet dapur, penghawa dingin, taman
 lanskap dan penyelenggaraan percuma selama 5 tahun. Manakah antara pilihan
 tersebut yang tidak mampu anda menolaknya?
 Dalam contoh perkhidmatan pemandu pelancong tadi, anda perlu nyatakan
 dengan jelas mengapa pengunjung perlu bertindak menggunakan perkhidmatan
 anda sekarang walaupun sebenarnya mereka hanya akan datang ke Malaysia di
 dalam tempoh 2 atau 3 bulan lagi?

 Gesa mereka untuk mendaftar sebagai ahli di laman web anda sekarang secara
 percuma. Tekankan pelbagai faedah dan bonus tambahan yang akan mereka
 terima sekiranya menjadi ahli dalam masa 1 jam daripada sekarang.
 Contohnya, mereka layak menerima diskaun sehingga 50% untuk setiap
 perkhidmatan yang anda berikan. Manakala penginapan dan makan minum
 diberikan secara percuma selama seminggu. Tawaran tersebut sah sehingga
 hujung tahun (jadi mereka perlu rebut peluang untuk datang ke Malaysia
 sebelum hujung tahun!). Juga, “rasuah” mereka dengan bonus lain seperti peta
 ke Sabah yang akan dihantar melalui pos secara percuma ke pintu rumah
 mereka.
 Bak kata pepatah yang pernah kami dengar, seorang juru-jual yang hebat dapat
 menjual peti ais kepada orang eskimo!
 D) Prinsip Kejayaan e-Biz #4: Urusniaga 24/7
 Cuba bayangkan sekiranya tawaran yang anda nyatakan di atas begitu menarik
 dan menyakinkan, sehinggakan anda menerima panggilan atau email bertalu-
 talu setiap hari?

 Pada mulanya anda mungkin berasa teruja dengan sambutan sebegitu kerana
 nampaknya strategi “memancing” anda menjadi. Bagaimana pula sekiranya
 pada waktu itu anda sedang sibuk atau terlupa untuk menghubungi prospek
 anda semula?
 Bagaimana untuk anda menguruskan jualan yang banyak berlaku setiap hari?
 Bagaimana anda menguruskan kaedah pembayaran daripada pelanggan anda?
 Apakah reaksi anda sekiranya seminggu selepas itu, salah seorang pengunjung
 menghubungi anda untuk menuntut peta seperti yang dijanjikan? Apakah reaksi
 anda apabila mula melihat jumlah keahlian semakin berkurangan kerana anda
 sibuk menguruskan perniagaan anda dan terlupa untuk mengemaskini tips dan
 kandungan laman web anda? Bagaimana pula reaksi anda jika terdapat
 pelanggan yang membuat panggilan telefon di tengah-tengah malam ketika
 anda sedang nyenyak tidur datang bertalu-talu?
 Sebahagian besar persoalan di atas dapat diselesaikan dengan cara menambah
 komponen web yang dapat mengautomasikan urusniaga anda 24 jam sehari, 7
 hari seminggu dan 365 hari setahun. Antara komponen penting yang dapat
 membantu anda menyelesaikan permasalahan di atas adalah dengan
 menggunakan servis autoresponder, pemproses kad kredit, shopping cart dan
 sistem helpdesk. Perkara ini akan disentuh di dalam e-buku siri 3 dan siri 5.

 E) Prinsip Kejayaan e-Biz #6: Tentera Siber
 Pelancong yang berpuashati dengan perkhidmatan anda katakan si A akan
 bercerita tentang pengalaman menarik mereka kepada rakannya si B. Rakannya
 si B pula akan menceritakan pengalaman Si A tadi kepada Si C dan seterusnya si
 B dan C akan datang ke Sabah dan mencari anda. Sekiranya anda mempunyai
 100 orang pelancong seperti si A tadi, cuba bayangkan impak yang akan
 berlaku? Berduyun-duyun orang akan menggunakan perkhidmatan anda.
 Kaedah ini dikenali sebagai buah mulut atau word-of-mouth. Pengalaman
 pengguna yang berpuas hati dengan sesuatu produk atau perkhidmatan yang
 baik dan hebat akan cepat menjadi buah mulut.
 Kaedah tersebut juga antara yang pernah digunakan oleh Google. Meskipun
 tiada strategi promosi besar-besaran dijalankan, tetapi enjin carian Google
 dikenali dengan cepat oleh kebanyakan komuniti internet. Menurut Google,
 pengguna internet pada waktu itu amat sukar untuk mendapatkan satu
 perkhidmatan carian yang pantas dan dapat memberikan hasil carian yang
 betul-betul relevan. Google mengatasi masalah tersebut. Meskipun portal carian
 Google amat ringkas, tetapi ia amat mudah dan berkuasa. Ia memberikan
 pengalaman baru yang hebat dan kesannya, ia menjadi buah mulut semua
 orang.

Page 60
                        

Siri 1: e-Usahawan Terunggul ■ e-Biz ■ 53
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Kaedah lain yang terbukti berkesan dan dapat meningkatkan penjualan dengan
 pantas adalah melalui program affiliate. Terdapat dua jenis program affiliate
 yang popular, iaitu 1-tier dan 2-tier. Tier merujuk kepada bilangan aras. Namun,
 kebanyakan affiliate lebih menyukai program 2-tier kerana ia memberi imbuhan
 kepada affiliate aras 1 dan aras 2 untuk setiap jualan yang berjaya. Ya, walaupun
 jualan tersebut dilakukan oleh affiliate aras 2, affiliate aras 1 tetap mendapat
 imbuhan bersama.
 Dengan menawarkan program affiliate untuk e-biz anda, jualan anda boleh
 meningkat secara eksponential. Tambahan, anda tidak perlu lagi melakukan
 aktiviti promosi dan pengiklanan kerana semuanya akan dibuat oleh affiliate
 anda. Selagi tiada jualan dibuat, affiliate tidak akan dibayar imbuhan berbentuk
 komisen.
 Untuk lebih terperinci berkaitan program affiliate, nantikan e-buku siri 9.

 4. Persediaan Psikologi e-Usahawan
 “Success always comes when preparation meets opportunity”
 - Henry Hartman
 4.1 Tawan Puncak dan Nikmati Hasilnya
 Anda telah ketahui kepentingan dan faedah meniaga menerusi internet. Masalah
 seterusnya, bagaimana hendak bermula? Jika anda bertanya soalan begini,
 tahniah! Nampaknya anda mula serius untuk menceburi e-biz anda!
 Sebelum anda bermula, kami ada satu cabaran untuk anda. Ganjarannya amat
 lumayan. Sila jangan beritahu sesiapa rahsia besar ini.
 Suatu waktu dahulu, hidup seorang manusia yang amat kaya di dunia ini.
 Sebelum kematiannya, beliau telah membahagi-bahagikan hartanya kepada
 beberapa bahagian. Setiap bahagian harta tersebut mengandungi emas dan
 pelbagai batu permata yang amat berharga.
 Menurut ahli kaji sejarah, harta tersebut bernilai jutaan ringgit jika disandarkan
 kepada nilai hari ini. Setiap bahagian harta tersebut telah ditanam di puncak
 setiap gunung yang wujud dimuka bumi ini. Dipercayai, semakin tinggi puncak
 gunung, maka semakin tinggi nilai harta tersebut.

 Antara wasiat beliau, harta tersebut akan menjadi milik mutlak kepada sesiapa
 yang berjaya mendaki mana-mana gunung yang dikehendaki sehingga ke
 puncaknya. Di setiap perjalanan ke puncak, para pendaki akan menjumpai
 pelbagai petunjuk yang dapat membongkarkan dengan jelas rahsia lokasi harta
 tersebut disembunyikan.
 Pendek kata, jika anda cuba menipu dengan menaiki helikopter, maka anda
 sudah tentu tidak akan menjumpai lokasi harta tersebut!
 Anda berminat untuk mendapatkan harta tersebut? Mengapa tidak? Pilih sahaja
 mana-mana gunung yang anda kehendaki, kumpul setiap petunjuk dan tawan
 puncaknya. Poof! Harta tersebut menjadi milik kekal anda dalam sekelip mata!
 Persoalannya, bersediakah anda untuk menyahut cabaran tersebut?
 Jika jawapan anda adalah “YA!”, apa yang perlu anda lakukan dahulu?
 Takkan main redah aje?

 Itu adalah cerita rekaan semata-mata. Analogi yang mudah kepada anda yang
 ingin mencapai apa jua di dalam hidup. Untuk menawan puncak gunung DAN
 memiliki harta tersembunyi, fokus kpd satu gunung dahulu; lebih mudah jika
 mencuba gunung yang kecil dahulu; lakukan kajian geografi; cuaca, habitat,
 curam juram; lakukan persediaan yang rapi; buat perancangan; persiapkan
 dengan alatan sokongan dan jangan lupa bawa sekali seorang penunjuk jalan
 yang benar-benar mahir dengan keadaan gunung tersebut!
 Saya pasti, kejayaan pasti milik anda!

 4.2 Kuasa Minda
 Bukan susah nak senang. Semuanya sangat bergantung kepada kelasakan minda
 anda. Ingat, minda yang sentiasa positif mencetus kepada tindakan yang
 sentiasa positif. Kejayaan yang unggul bersifat positif. Jika anda berfikiran
 negatif maka anda pasti tidak akan berjaya. Kerana ianya bertentangan dengan
 sifat kejayaan yang positif.
 Jangan berikan walau sedikit ruang kepada unsur negatif menumpang di minda
 anda. Unsur negatif seperti api, walau kecil ia cepat merebak menjadi besar!
 Minda mempunyai kuasa yang hebat.
 Kuasa minda menjadi pencetus kepada keazaman Alexander The Great untuk
 menakluki dunia.
 Kuasa minda membakar semangat Thomas Edison untuk mencuba sebanyak
 10,000 kali dan gagal tetapi berjaya mencipta mentol lampu pada percubaan kali
 ke 10,001. Bayangkan jika beliau berhenti mencuba selepas kali ke 10,000.
 Manusia sehingga kini akan masih menggunakan obor untuk menyinari
 kegelapan.

 “I have not failed. I’ve just found 10,000 ways that won’t work”
 - Thomas Edison
 Kuasa minda berjaya mencipta formula e = mc2. Einstein berjaya membongkar
 salah satu rahsia alam yang terhebat. Formula yg digeruni itu membawa kepada
 penciptaan bom atom melalui teori fizik nuklear. Bom yang hanya seberat
 beberapa tan itu mampu “mencairkan” sebuah bandar dalam sekelip mata
 apabila meletup! Kuasa pemusnah yang sungguh hebat.
 Kuasa minda penyumbang kepada kejayaan Datuk Azhar Mansur mengelilingi
 dunia menggunakan sebuat bot kecil meredah lautan luas dunia yang deras,
 ombak menjulang tinggi lagi mencabar. Anda berani?
 Kuasa minda jugalah yang menyebabkan 2 anak muda Malaysia – Muhammad
 Muqharabbin Mokhtaruddin dan Ahmad Reduan Rozali, yang ketika itu berusia
 22 tahun, berjaya menakluki puncak Everest.
 Kuasa minda membakar semangat Datin Paduka Sharifah yang menggigil
 kesejukan merentas benua antartika, antara kawasan paling sejuk di hujung
 dunia.
 Lihat, usia dan jantina bukan alasan untuk tidak berjaya.

Page 66
                        

Siri 1: e-Usahawan Terunggul ■ e-Biz ■ 59
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Namun, kebanyakan orang lebih suka mencari alasan untuk gagal.
 Latih dan disiplinkan minda anda agar sentiasa positif. Perangi segala anasir
 negatif dalam diri anda, musuh dalam diri anda yang paling utama.
 “As long as you’re going to be thinking anyway, think big”
 - Donald Trump
 Setiap manusia perlu berfikir. Mengapa tidak berfikiran besar? Bak kata Azizi
 Ali - “hidup ini terlalu singkat untuk menjadi orang yang biasa”. Bentuk diri
 anda untuk lebih ekstrim ke arah mencapai kejayaan yang terunggul.
 Kekalkan dan tingkatkan momentum dalam diri anda. Jika anda sedang
 berlumba di trek, jangan biarkan pelumba lain memotong kedudukan anda.
 Jangan perlahankan momentum semasa berlumba meski pun berada di dalam
 trek yang betul. Jika anda memperlahankan momentum, anda dipotong oleh
 pelumba lain. Jika anda berhenti, anda akan dilanggar!
 Belajar cara untuk memotivasikan diri anda. Baca buku, dengar cerita dan hayati
 cerita atau lagu yang bersifat positif. Ini bukan masanya untuk anda mendengar
 lagu-lagu putus cinta.

Page 67
                        

Siri 1: e-Usahawan Terunggul ■ e-Biz ■ 60
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Dalam kehidupan mahu pun dunia perniagaan, keadaan sentiasa berubah-
 rubah, maju dan merosot, untung dan rugi, naik dan turun. Itu semua lumrah
 kehidupan. Dunia ini penuh dengan pembolehubah, ia tidak malar. Fikir positif!
 Failure + Learning = Deferred Success
 Hindarkan sikap suka menyalahkan orang lain mahupun diri sendiri. Setiap
 manusia akan melakukan kesilapan. Teruskan belajar daripada kesilapan dan
 kegagalan. Jangan sesekali menyalahkan orang lain dan diri sendiri. Kemudian,
 cuba kaedah yang lain untuk mengelak kesilapan berulang. Untuk berjaya, anda
 bukan sahaja perlu berani gagal, tetapi anda kena juga kurangkan kesilapan.
 Ingat petua ini. Setiap manusia mempunyai pengalaman buruk dan pahit di
 masa lampau. Jika tiada, maka orang tersebut terbukti adalah makhluk asing.
 Fokuskan diri anda kepada masa kini dan masa hadapan. Rancang dan
 bertindak untuk mengubah dan menentukan masa depan anda sendiri. Tiada
 siapa yang boleh mengubah masa lampau kerana ia sudah pun berlaku. Tetapi
 setiap manusia diberi masa dan peluang untuk mengubah masa hadapan
 mereka sendiri. Fokuskan sahaja kepada apa yang hanya anda ada di tangan.

 Sebelum tidur, fikirkan perkara yang positif dan silalah berangan-angan besar
 bagaimana hebatnya anda menikmati kejayaan yang anda impikan. Tanam
 keazaman untuk membuat yang lebih baik apabila anda bangun keesokan pagi.
 Kaedah ini dapat mendorong minda separuh sedar (MSS) atau sub-conscious mind
 anda ketika tidur untuk memberi tenaga dalaman dan mencetuskan idea yang
 lebih hebat apabila anda terjaga.
 Ubah minda anda sekarang. Ubah cara berfikir dari kebiasaan. Saya berani
 jamin, hidup anda juga akan berubah daripada kebiasaan.
 4.3 MSS
 Minda Separuh Sedar – MSS, menurut Dr. Joseph Murphy; merupakan kuasa
 luarbiasa yang terdapat dalam setiap individu. Ia adalah anugerah yang terakhir
 manusia akan gunakan, sebab itu mengapa hanya sedikit manusia yang dapat
 menjumpai potensi sebenar MSS.
 “Whatever the mind can conceive and believe, it can achieve”
 - Napoleon Hill

Page 69
                        

Siri 1: e-Usahawan Terunggul ■ e-Biz ■ 62
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Potensi sebenar MSS dalam diri anda akan terserlah apabila anda fikirkan secara
 jelas di dalam minda dan mempercayainya. Analoginya begini. Anda seorang
 ahli karate. Anda diberi tugas oleh pelatih anda untuk mematahkan sekeping
 kayu setebal 1 inci menggunakan satu tangan sahaja. Dapatkah anda
 melakukannya?
 Jika anda berfikiran waras, sudah tentu anda yakin dan percaya tidak akan dapat
 melakukannya. Potensi MSS terserlah apabila anda berfikir diluar kewarasan
 normal. Kemudian, apabila fikiran tadi menjadi jelas di dalam minda anda dan
 mendapat keyakinan serta kepercayaan penuh; MSS bertindak mencetus dan
 menyokong segala sistem di dalam badan menjurus kepada tindakan untuk
 mencapai apa yang anda percayai.
 Buktinya, dalam kes karate tadi; apabila anda melihat sendiri dengan mata anda
 seorang budak yang jauh lebih muda daripada anda dapat mematahkan
 sekeping kayu tadi, adakah anda masih tidak yakin? Bagaimana pula jika budak
 itu dapat mematahkan 10 keping kayu sekaligus, anda masih ragu? Jika anda
 masih ragu, tangan anda pula yang akan patah sebaik sahaja mencecah kayu
 yang sekeping tadi!

 Kaedah yang paling berkesan untuk merangsang MSS adalah dengan sentiasa
 melatih minda anda berfikir sesuatu dengan betul-betul jelas. Semakin kerap
 anda memikirkan dan mengimpikan sesuatu, maka makin jelas ia terbayang di
 dalam minda anda. Semakin jelas anda fikirkan, makin penuh keyakinan dan
 kepercayaan anda. Maka, makin kuat sokongan MSS terhadap minda anda.
 Seterusnya MSS akan merangsang dan memberi signal kepada sistem badan
 bersedia untuk mencapai apa yang anda fikirkan dengan jelas di minda anda.
 Hebatnya kuasa MSS ini kerana ia menyokong apa yang anda fikirkan tanpa
 anda sedari. Anda akan terasa kesannya kepada sistem hormon, sistem motor
 badan, automasi badan, dan aura di sekeliling badan anda.
 Masih skeptikal? Ya, anda boleh mencuba nya sendiri.
 Cari sekumpulan anjing liar yang gila. Pastikan kawasan tersebut mempunyai
 pelbagai halangan seperti parit yang memanjang minimum 2 depa ukuran anda
 atau sebuah pagar setinggi kepala anda sebagai jalan keluar.
 Apa yang perlu anda buat? Dekati sekawan anjing tersebut dan sergah lagak
 seperti anda ingin mencari gaduh. Anjing yang liar apabila berkumpul bersama
 kawannya mudah menjadi berang dan tercabar egonya. Ia pasti akan berusaha

 mengejar dan menggigit anda (dan mungkin menjamah daging anda?). Anda
 sendiri maklum, kesan gigitan seekor anjing bukan seperti gigitan seekor kucing.
 Apa akan anda buat dalam situasi tersebut? Diam atau lari? Jika anda
 memutuskan untuk diam, tahniah saya ucapkan. Kita jumpa di padang mahsyar.
 Jika berlari, anda pasti akan berlari ke kawasan berhalangan tadi di mana
 mempunyai parit atau pagar (itu sahaja pilihan untuk anda menyelamatkan
 diri). Misi anda adalah untuk berlari sepantas yang anda mampu dan melepasi
 halangan tadi. Bolehkah anda melakukannya?
 Kesan paling hebat MSS kepada anda dapat dirasakan ketika di dalam situasi yg
 sungguh ekstrim, antara hidup atau mati. Ketika itu, minda akan lebih fokus dan
 jelas. MSS akan merangsang keseluruhan sistem badan. Anda akan dpt
 merasakan “adrenalin rush” di seluruh badan anda. Jantung berdegup kencang,
 bulu roma seluruh badan terpacak tegak dan hanya ada satu misi yang begitu
 dominan di minda anda ketika itu.
 Seperti dalam situasi tadi, misi dominan anda adalah untuk menjadi pelari pecut
 berhalangan terhebat di dunia. Anda berasa amat yakin dan tiada perasaan
 negatif berani mengganggu gugat anda ketika itu. Apa yang akan berlaku ketika

 situasi ekstrim sebegitu? Kami yakin anda boleh melakukannya. Anda boleh
 melompat jauh atau anda boleh melompat sebegitu tinggi!
 Bayangkan jika anda dapat menguasai penggunaan MSS di dalam kehidupan
 seharian anda? Jadi, latih minda anda untuk berfikir dengan lebih positif dan
 jelas. Tanamkan keyakinan penuh. Secara tidak langsung anda melatih
 menyerlahkan potensi sebenar dan mengawal MSS yang telah wujud dalam diri
 anda.
 Awas! MSS amat berkuasa dan memberi impak yang sangat hebat kepada
 kehidupan manusia. Ia amat dipengaruhi oleh cara anda berfikir, sama ada
 positif atau negatif.
 4.4 Fizikal
 Lakukan senaman ringan. Pastikan tahap kesihatan anda sentiasa di dalam
 keadaan baik.
 Tidur dengan secukupnya. Penting untuk mengekalkan tahap kesihatan minda.
 Anda perlukan idea yang segar. Badan dan otak yang letih menyumbang kpd
 sifat-sifat negatif. Cepat marah, lemah semangat dan malas bekerja.

 Jaga makan dan minum anda. Ia juga amat mempengaruhi fizikal dan mental.
 Jika anda berasa terlalu letih dan mengalami tekanan yang hebat, pergi berehat.
 Lupakan seketika kerja-kerja anda. Pergi berekreasi, bercuti atau bersosial secara
 sihat. Luangkan lebih banyak masa berkualiti anda bersama keluarga. Manusia
 adalah makhluk sosial. Naluri semulajadi ini jika dinafikan, mengundang
 kepada sifat negatif.
 Belajar bagaimana untuk menenangkan diri, mengurus tekanan dan perasaan
 marah melalui pelbagai teknik meditasi. Hasil kerja yang cemerlang dan unggul
 datangnya daripada badan dan minda yang sihat dan cergas.
 4.5 Sistem Hidup
 Anda perlukan satu sistem dalam menjalani kehidupan anda. Tidak perlu terlalu
 komplikated. Lebih ringkas dan mudah lagi bagus.
 Manusia yang lahir di dunia ini sememangnya telah diberi pelbagai
 tanggungjawab dan bebanan masalah. Jangan susahkan lagi hidup anda yang
 sememangnya telah susah. Utamakan kaedah penyelesaian yang lebih mudah
 dan ringkas.

 Untuk menuju dari titik A ke titik B, anda hanya perlu ikuti jalan yang lurus
 daripada A ke B. Mudah bukan?
 Untuk menuju ke titik D pula anda perlu bermula daripda titik A, diikuti B, C
 dan D. Itu yg dinamakan sistem. Tetapi masih dalam garis yg lurus. Masih lagi
 mudah bukan? Fokuskan kepada cara hendak bermula dan seterusnya
 “berjalan” menuju matlamat anda.
 Malangnya, dalam kes di atas; ramai manusia memilih untuk bermula daripada
 titik Z, kemudian ke titik J dan akhirnya sesat ditengah-tengah jalan.
 Pastikan anda mempunyai visi, misi dan matlamat hidup yang sangat jelas.
 Perlu ada milestone. Juga nilai yang dapat diukur. Tujuannya, agar dapat
 mengemaskini tahap pencapaian semasa anda berbanding matlamat hidup yang
 anda sasarkan.
 Contohnya:
 “Saya ingin menjana pendapatan daripada e-biz saya berjumlah RM10 juta menjelang
 hari lahir saya yang ke 35 tahun”
 Adalah lebih baik dan jelas berbanding:

 “Saya mahu menjadi seorang yang kaya raya menjelang mendapat anak yang ke-10”
 “Kaya Raya” adalah nilai ukuran yang tidak jelas. Adakah RM10,000 sudah
 cukup untuk anda menjadi kaya mengikut taraf ekonomi anda? Dapatkah anda
 meramal masa yang jelas untuk mendapat anak yang ke-10? Mana tahu,
 menjelang anak yang ke-9 anda telah pun menjadi menopause.
 Faham? Ambil sebuah buku nota kecil untuk anda bawa ke mana-mana. Catit
 dan senaraikan kesemua matlamat hidup anda. Kemudian, perincikan pelan
 tindakan yang kecil. Baca, faham, semak kemajuan dan tambah nilai pelan
 tersebut sebelum tidur dan selepas tidur. Dua kali sehari. Setiap hari. Ini
 preskripsi hidup anda.
 Belajar untuk menyusun atur jadual aktiviti harian anda. Beri tahap keutamaan
 setiap aktiviti tersebut. Saranan kami, sebelum melakukan apa jua aktivti, catat
 dan senaraikan aktivti anda di atas sekeping kertas atau buku nota yang kecil
 dan susun mengikut keutamaan. Sebelum tidur, lakukan semakan dan
 kemaskini senarai tersebut berdasarkan aktiviti yang telah berjaya dihabiskan.
 Jangan tangguh kerja. Disiplinkan diri anda untuk menyelesaikan apa jua aktiviti
 yang telah dirancang mengikut hari yang telah ditetapkan. Tiada peluang untuk

 esok. Esok merupakan hari yang lebih sibuk dengan aktiviti-aktiviti baru. Itu
 belum masuk aktiviti yang tidak terduga. Contohnya, komputer anda disambar
 petir dan semua maklumat dan kerja anda di dalamnya tidak dapat
 diselamatkan!
 Jika kerja terlalu banyak untuk disiapkan seorang diri, lakukan pengagihan kerja
 dengan orang lain seperti ahli keluarga, kawan-kawan, rakan niaga atau orang
 lain disekeliling anda. Ingat, meminta bantuan daripada orang lain boleh dibeli
 dengan wang melalui konsep upah kerja. Tetapi, wang tidak boleh membeli
 masa. Masa adalah satu-satunya sumber yang terhad.
 Rancang dan susun atur perjalanan hidup anda. Rancang untuk berjaya.
 Rancang untuk mencapai impian anda. Apa jua yang anda ingin lakukan di
 dalam hidup, anda perlu merancang.
 Masa depan anda adalah hak mutlak anda. Masa depan berada di dalam
 genggaman anda. Anda tentukan sendiri, bukannya orang lain.

 4.6 Jaringan (Networking)
 Buka pintu hati anda untuk menerima teman baru. Juga, buka hati anda untuk
 menerima kembali teman lama.
 Jadilah seorang yang “mesra” manusia. Belajar kaedah mempengaruhi orang
 dan berkawan. Manusia adalah makhluk sosial.
 Jangan salah sangka. Jangan gunakan kemahiran ini untuk tujuan negatif. Sertai
 pelbagai aktiviti riadah, perjumpaan tertentu, re-union, seminar atau perjumpaan
 tertentu. Berkumpul dan bertukar-tukar kad bisnes anda. Saya pasti, anda akan
 dapat pelbagai faedah daripada aktiviti positif sebegini. Mana tahu, kena
 masanya anda akan mendapat pelbagai idea baru untuk perniagaan anda?
 Bagi dunia internet, kaedah terbaik berkawan adalah dengan menyertai
 komuniti online. Sertai forum, newsgroup, IRC dan sebagainya. Juga, anda boleh
 bermula dengan menerbitkan blog sendiri. Luahkan apa sahaja yang terbuku di
 hati atau beri pendapat dan minta kawan-kawan siber melawat dan memberi
 komen.
 Salah satu konsep yang semakin popular ketika ini adalah Jaringan Sosial Online
 (Online Social Networking). Antara portal yang popular menyediakan konsep

 seperti ini adalah Friendster, Myspace, Friendzy, Netrelate, Ryze, Zorpia, Bolt,
 LinkedIn dan Orkut (disediakan oleh Google) .

 5. Kemudahan Asas
 “Press the any key... hmmm where’s the any key?”
 - Dan Castellaneta
 Anda perlukan kemudahan dan alat bantuan untuk menyokong e-biz anda. Ia
 menjadikan kerja anda lebih mudah dilakukan dan menjimatkan banyak masa
 berharga anda. Pesan saya, automasikan apa juga kerja semaksimum yang boleh
 agar masa anda dapat diluangkan untuk perkara-perkara yg lebih produktif.
 Di dalam bab ini, kami akan huraikan secara ringkas apakah perkakasan,
 perisian, utiliti dan servis yang sangat penting dan amat kritikal bagi
 menyokong e-biz anda. Juga, tips dan panduan memilih dan mendapatkan harga
 terbaik bagi setiap kemudahan yang diperlukan. Bukankah ini perkara yang
 terbaik boleh dilakukan?

 5.1 Perkakasan
 Saya tidak mempunyai komputer, apa perlu saya lakukan sekarang?
 Anda perlu bertenang.
 Pertama, cermin diri anda. Komputer yang anda ingin beli digunakan untuk
 tujuan apa? Kenali matlamat utama anda dan selaraskan dgn spesifikasi yang
 sesuai.
 Berikut adalah jenis kategori yang biasa ditanya oleh seorang penjual komputer
 untuk mengenalpasti keperluan anda:
 a) menaip, buat kerja-kerja mengarang, mengira akaun, kerja pejabat
 b) membuat kerja pengaturcaraan (VB, VC, ASP, PHP)
 c) grafik, autoCAD, 3D, suntingan video, animasi
 d) bermain permainan 3D
 Untuk tujuan e-biz, anda berada di dalam kategori (a). Tetapi adalah lebih baik
 pemilihan spesifikasi komputer di tinggikan sikit kerana teknologi komputer
 cepat berubah. Maka, anda tidak perlu menukar sebahagian komponen hanya
 kerana teknologi semasa tidak menyokong spesifikasi komputer anda selepas 1

 tahun akan datang. Pendek cerita, anda perlu memilih spesifikasi komputer di
 antara jenis (a) dan (b).
 Kedua, kenali jenis persekitaran kerja anda. Adakah anda
 a) lebih banyak meluangkan kerja di satu tempat sahaja
 b) selalu bergerak, outstation
 c) dua-dua di atas
 Jika pilihan anda (b) dan (c), maka, anda memerlukan sebuah notebook beserta
 sokongan komponen tambahan seperti wireless network, wi-fi atau bluetooth.
 Abaikan komponen ini jika anda jenis (a).
 Ketiga, bajet anda. Minimum bajet untuk sebuah set komputer peribadi (PC)
 lengkap adalah sekitar RM1,500. Manakala untuk notebook, kami galakkan yang
 berjenama; minimum yang diperlukan adalah sebanyak RM3,000.
 Bagaimana untuk melakukan kajiselidik harga patut? Saya tidak mempunyai
 bajet sebegitu banyak! Perlukah saya membeli secara tunai atau hutang? Apa
 perlu saya lakukan?
 Anda perlu bertenang sekali lagi.

 Tumpukan kepada apa yang ingin kami katakan. Jika matlamat anda membeli
 perkakasan ini adalah untuk tujuan e-biz, bermakna untuk tujuan menjana
 wang, maka tidak salah anda membelinya secara hutang.
 Bukankah berhutang itu bukan pilihan bijak meskipun untuk berniaga?
 Ya dan tidak.
 Ya, jika anda mempunyai modal sendiri yang sangat besar.
 Tidak, berhutang dapat meluaskan penguasaan. Anda mengoptimakan nilai
 modal sebenar anda dengan menggunakan ditempat lain yang lebih produktif
 dan lebih menguntungkan.
 Kita ambil 2 kes sebagai perbandingan untuk memudahkan pemahaman anda:
 Ali dan Abu mempunyai modal sebanyak RM5,000 untuk memulakan e-biz
 mereka sendiri.
 Ali membeli peralatan keperluan secara tunai sebanyak RM4,000 manakala Abu
 membeli secara hutang dengan deposit sebanyak RM1,500, 4 kali ansuran
 RM1,000 setiap bulan.

 Baki ditangan Ali adalah RM1,000 dan Abu RM3,500.
 Untuk memulakan ebiz mereka, Ali dan Abu memperuntukkan RM500 untuk
 mendaftar domain, web hosting dan kos penerbitan laman web.
 Baki semasa ditangan Ali adalah RM500 dan Abu RM3,000.
 Anggap mereka membangunkan produk mereka sendiri dengan kos sebanyak
 RM100.
 Baki semasa di tangan Ali adalah RM400 dan Abu RM2,900.
 Seterusnya, untuk menjual produk tersebut, mereka melancarkan promosi
 menerusi pembelian iklan yang berharga RM400 setiap unit.
 Anggap setiap iklan dapat menarik 1,000 pengunjung ke laman web mereka
 dengan kadar pengubah (conversion rate) daripada pengunjung kepada pembeli
 sebanyak 1%. Margin keuntungan untuk produk mereka adalah 100% daripada
 jualan. Setiap produk berharga RM100.

 Mari kita bandingkan, jualan dan keuntungan mereka setiap bulan: Ali:
 Bulan Unit Iklan
 Kos Promosi Per Unit
 (RM) Kos Promosi Keseluruhan
 Baki Modal (RM)
 Jumlah Pengunjung
 Jualan (Ratio 1%)
 (RM) Kumulatif
 Keuntungan Ansuran
 Komputer Baki
 1 1 400.00 400.00 0 1,000 1,000.00 1,000.00 0 1,000.00
 2 2 400.00 800.00 200.00 2,000 2,000.00 2,200.00 0 2,200.00
 3 5 400.00 2,000.00 200.00 5,000 5,000.00 5,200.00 0 5,200.00
 4 13 400.00 5,200.00 0 13,000 13,000.00 13,000.00 0 13,000.00
 5 32 400.00 12,800.00 200.00 32,000 32,000.00 32,200.00 0 32,200.00
 6 80 400.00 32,000.00 200.00 80,000 80,000.00 80,200.00 0 80,200.00
 Abu:
 Bulan Unit Iklan
 Kos Promosi Per Unit
 (RM) Kos Promosi Keseluruhan
 Baki Modal (RM)
 Jumlah Pengunjung
 Jualan (Ratio 1%)
 (RM) Kumulatif
 Keuntungan Ansuran
 Komputer Baki
 1 7 400.00 2,800.00 100.00 7,000 7,000.00 7,000.00 1,000.00 6,100.00
 2 15 400.00 6,000.00 100.00 15,000 15,000.00 15,100.00 1,000.00 14,100.00
 3 35 400.00 14,000.00 100.00 35,000 35,000.00 35,100.00 1,000.00 34,100.00
 4 85 400.00 34,000.00 100.00 85,000 85,000.00 85,100.00 1,000.00 84,100.00
 5 210 400.00 84,000.00 100.00 210,000 210,000.00 210,100.00 0 210,100.00
 6 525 400.00 210,000.00 100.00 525,000 525,000.00 525,100.00 0 525,100.00
 Jadual 14.
 Jumlah Jualan (dengan Kadar Pengubah 1%) = Jumlah Pengunjung x 1% x RM100 harga produk

 Keputusan analisis:
 Abu menjadi separa jutawan selepas 6 bulan meskipun membeli komputer
 secara berhutang! Kadar keuntungan Abu melonjak sehingga 600% berbanding
 Ali!!!
 Itu yang dinamakan penguasaan. Strategi sebegini amat penting di dalam
 perniagaan. Anda perlu jelas perbezaan antara hutang baik dan hutang tidak
 baik. Hutang baik selalunya digunakan untuk tujuan pelaburan atau kaedah
 mengoptimakan penggunaan modal untuk penjanaan keuntungan yang lebih.
 Tetapi... tokei kedai komputer tersebut tidak menerima ansurans tunai,
 bagaimana?
 Begini caranya, gunakan skim ansuran mudah yang kerap dipromosikan oleh
 kebanyakan bank menerusi kad kredit. Anda boleh memilih ansuran selama 6
 bulan sehingga setahun dgn kadar faedah sebanyak 0% menerusi skim bayaran
 mudah (easy payment). Rujuk bank anda untuk makluman lanjut. Tidakkah
 berita sebegitu terlalu bagus untuk anda?
 Baik! Saya telah memilih spesifikasi komputer terbaik saya. Apakah strategi
 terbaik untuk saya membeli pada harga patut?

 Untuk mendapatkan kajiselidik harga patut komputer mengikut spesifikasi
 komputer anda, boleh dimulakan dengan mendapatkan sebutharga komputer
 daripada kawasan yang termurah di Malaysia – Plaza Low Yatt.
 Tetapi saya duduk di Perlis! Bagaimana?
 Lawati laman web berikut: http://lowyatt.net
 Seterusnya muat turun sebutharga yang disediakan.
 Di mana perlu saya beli?
 Jika anda duduk berdekatan Lembah Klang, beli di Plaza Low Yatt. Jika tidak,
 beli sahaja di kedai berhampiran rumah anda. Dapatkan sekurang-kurangnya 5
 sebutharga daripada kedai berlainan. Bandingkan setiap harga sambil merujuk
 harga patut terkini. Harga komputer dan aksesori sentiasa turun dan naik secara
 purata setiap 2 minggu. Pastikan anda muat-turun sebut harga yang terkini.
 Kemudian senarai pendek 3 sebutharga berdasarkan spesifikasi, harga dan
 bonus tambahan. Sebelum membeli, gunakan segala kemahiran komunikasi
 anda untuk bertanya dan meminta bonus-bonus lain atau potongan harga
 sekiranya anda memutuskan untuk membeli dengan mereka. Akhir sekali buat
 keputusan dan beli berdasarkan tawaran yang terbaik.
 http://lowyatt.net/

 Bagaimana jika bajet saya tidak mencukupi?
 Anda boleh membeli komputer second-hand daripada kedai berhampiran atau
 membelinya secara online daripada laman web lelong seperti
 http://www.lelong.com.my
 http://www.ebay.com.my
 Nota: Amat digalakkan untuk mencari penjual yang berhampiran dengan
 kawasan rumah anda. Ini untuk mengelakkan kos penghantaran atau risiko
 kerosakan ketika penghantaran.
 Berikut adalah spesifikasi cadangan untuk komputer anda:
 Komponen Spesifikasi Minimum
 CPU Intel Pentium IV 2.6 GHz Mainborad LGA 775 (Built in Sound & VGA) RAM 256 MB Hard Disk 80 GB Tambahan - Floppy Disk Drive
 - PS2 Keyboard - PS2 Mouse - 15 inch Monitor - 56k Dial-up Modem - Multimedia Speaker
 Jadual 15.
 http://www.lelong.com.my/
 http://www.ebay.com.my/

 Anggaran bajet untuk spesifikasi di atas semasa buku ini dikarang adalah
 RM1,200.00. Harga adalah tertakluk kepada nilai pasaran semasa.
 “Most computer users don’t think about backing up their software until the day they lose it”
 - Don Rittner
 Komponen Tambahan Lain:
 Untuk tujuan backup, anda boleh memilih dan membeli salah satu media berikut
 atau kesemuanya:
 a) DVD Rom/CD-RW Combo Drive
 b) Thumb/USB Drive
 c) Hard Disk Tambahan (40GB) beserta USB External Case
 5.2 Perisian
 Tahniah! Anda telah pun memiliki aset pertama e-biz anda dengan membeli
 perkakasan yang dinyatakan di atas. Namun begitu, tunggu!
 Jangan anda begitu cepat teruja. Perkakasan yang baru anda beli tidak berguna
 tanpa dilengkapi perisian yang sewajarnya. Anda hanya akan dapat melihat
 sahaja komputer tersebut tanpa mendapat apa-apa manfaat.

 Tubuh badan telah lengkap. Untuk ia hidup dan “bernyawa”, komputer anda
 memerlukan sistem yang dapat menggerakkan keseluruhan tubuh. Perisian
 yang paling asas dan kritikal ialah Sistem Pengoperasian (OS).
 Terdapat pelbagai jenis OS. Untuk memudahkan anda, lupakan jenis yang lain
 dan kita fokus kepada OS yang paling penting dan popular di dunia – Microsoft
 Windows XP (winXP).
 Terdapat 2 edisi winXP yang perlu anda tahu.
 a) winXP Home Edition – menyokong fungsi utama
 b) winXP Profesional Edition – menyokong fungsi tambahan seperti
 networking, remote access, IIS, enhanced security etc.
 Untuk maklumat lanjut, layari
 http://www.microsoft.com/windowsxp/home/howtobuy/choosing2.mspx
 Nota mudah: Beli winXp edisi PRO jika anda ingin membuat jaringan atau perlu
 melakukan kerja-kerja pengaturcaraan web yang memerlukan penggunaan
 servis seperti IIS (Internet Information Services).
 Juga, terdapat pelbagai jenis lesen untuk winXP. Tetapi ringkasnya, ada 2 jenis
 lesen utama:
 http://www.microsoft.com/windowsxp/home/howtobuy/choosing2.mspx

 a) OEM – 1 komputer 1 lesen sahaja. Tidak boleh pindah milik ke komputer
 lain apabila telah dimasukkan. Dijual bersama komputer lengkap dan baru.
 Menjadi syarat, pelekat Certificate of Authenticity (COA) perlu dilekatkan
 pada casing komputer anda.
 b) Retail Box – boleh pindah milik selagi anda mempunyai kotak bersama
 pelekat COA, EULA, Hologram Media (CD) dan Manual.
 Untuk maklumat lanjut berkenaan lesen winXP, layari:
 http://www.microsoft.com/resources/howtotell
 Harga pasaran ketika buku ini ditulis untuk 1 lesen OEM winXP Home Edition
 adalah RM300 manakala RM500 untuk PRO. Sila rujuk pengedar yang sah untuk
 maklumat harga terkini pasaran.
 http://www.microsoft.com/resources/howtotell

 5.3 Perisian Pejabat
 Terdapat pelbagai jenis perisian yang dapat menyokong kerja-kerja menaip
 dokumen, mengurus akaun, menyediakan slaid dan sebagainya. Secara amnya,
 anda hanya perlu kenali 3 jenis perisian pejabat yang penting:
 Perisian Fungsi Contoh
 a) Word Processing
 - menaip dokumen - penerbitan buku,
 ebook, majalah, brosur
 Microsoft Word
 b) Spreadsheet - Akaun kira-kira - Statistik & Graf - Maklumat kewangan
 Microsoft Excel
 c) Presentation - persembahan slaid Microsoft Powerpoint Jadual 16.
 Perisian pejabat yang akan selalu anda gunakan ialah (a) dan (b). Namun begitu,
 anda boleh membeli perisian tersebut secara pakej. Antara perisian pejabat yang
 popular adalah Microsoft Office.
 Perisian pejabat terlalu mahal! Saya tiada bajet mencukupi!
 Anda berteriak. Jangan risau, ramai manusia yang baik hati dan pemurah
 menghuni bersama kita di bumi ini. Anda boleh muat-turun perisian pejabat
 OpenOffice secara percuma dilaman berikut:
 http://www.openoffice.org
 http://www.openoffice.org/

 5.4 Perisian Sokongan
 Di samping OS dan Perisian Pejabat, komputer anda tidak akan lengkap tanpa
 memasukkan perisian sokongan lain terutamanya yang berkaitan dengan
 keselamatan.
 Anda perlu menjaga komputer dan maklumat penting di dalamnya. Jangan
 biarkan maklumat penting atau hasil kerja anda dirosakkan oleh virus komputer
 yang kejam. Jangan biarkan penceroboh luar memasuki komputer anda, dan
 mencuri maklumat peribadi anda. Jangan biarkan seorang pengintip daripada
 luar mengesan dan mengintip apa yang anda sedang lakukan pada komputer
 anda.
 Untuk mengelakkan perkara-perkara seumpama itu daripada berlaku ke atas
 anda; lakukan langkah pencegahan. Jika ia telah pun berlaku, lakukan
 pemulihan. Terdapat 3 jenis ancaman yang perlu anda elakkan:
 a) Virus komputer dan perisian pengancam (malware)
 b) Penggodam (hackers)
 c) spyware

 A) Virus dan perisian pengancam (malware)
 Setiap hari, hampir 30 virus komputer baru akan muncul mengancam dunia
 perkomputeran, termasuk diri anda.
 Bayangkan, berbulan lamanya untuk anda mengarang sebuah buku setebal 500
 mukasurat di komputer anda. Besok pagi apabila anda buka komputer, didapati
 ayat-ayat indah dan begitu puitis yang anda taip di dalam dokumen tersebut
 telah bertukar menjadi huruf-huruf simbol. Atau, untuk lebih dahsyat, tiada satu
 huruf pun anda jumpai meskipun semalamnya anda telah hampir siap
 mengarang setebal 500 mukasurat!
 Apa yang akan anda lakukan? Nasi sudah menjadi bubur basi. Anda hanya
 perlu senyum sahaja dan mulakan karangan anda daripada mula.
 Penyelesaian kepada masalah ini ialah dengan memasukkan perisian anti-virus.
 Antara anti-virus yang termahsyur adalah:
 i) Symantec – Norton Anti-virus
 ii) McAfee
 iii) Trend Micro
 iv) Sophos
 v) PC Cillin

 Anda boleh membeli perisian anti-virus ini jika mempunyai bajet yang lebih.
 Atau, anda boleh memilih untuk memuat-turun perisian anti-virus yang
 percuma dengan melayari portal berikut:
 http://www.download.com
 http://www.tucows.com
 B) Penggodam
 Penggodam menggunakan pelbagai cara untuk menggodam komputer anda.
 Risiko untuk komputer anda digodam adalah tinggi apabila anda online. Untuk
 mengelakkan perkara sebegini terjadi, saya cadangkan anda masukkan perisian
 Firewall Peribadi seperti ZoneAlarm Firewall.
 Firewall bertindak seperti pondok sekuriti. Ia mengawal dan menapis aliran
 maklumat masuk dan keluar daripada komputer anda ke jaringan mahupun
 internet. ZoneAlarm merupakan antara pengeluar perisian Firewall Peribadi yg
 terbaik di dunia dan berita baiknya, anda boleh memuat-turun dan
 menggunakannya secara PERCUMA! Sila layari laman berikut:
 http://www.zonelabs.com
 http://www.download.com/
 http://www.tucows.com/
 http://www.zonelabs.com/

 C) Spyware
 Spyware merupakan salah satu perisian yang berbahaya. Spyware
 berkemampuan untuk memasukkan dirinya sendiri secara terus ke komputer
 anda (self-install) apabila anda memuat-turun dan melakukan proses install
 perisian “khas” penggodam, membuka attachment e-mail yang meragukan atau
 pelayar internet anda memasukkan plug-in atau komponen activeX secara
 sendiri (self-install) terus ke komputer anda semasa anda pergi melawat ke laman
 web yang juga dibina oleh penggodam.
 Apa yang berlaku jika Spyware aktif di dalam komputer anda? Ia mampu
 merekodkan setiap kekunci yang ditekan (keystroke) dan melakukan screenshot
 skrin komputer anda. Bayangkan apa yang ia mampu lakukan jika anda sedang
 menaip pengguna ID dan katalaluan menerusi portal perbankan anda? Apa yg
 akan berlaku sekiranya anda sedang membuka dan membaca maklumat rahsia,
 dan tanpa anda sedari, spyware ini melakukan screenshot skrin komputer setiap
 saat. Seterusnya maklumat ini akan di hantar kepada tuan punya spyware.
 Jangan risau, jika anda telah pun mengaktifkan ZoneAlarm Firewall, aktiviti
 mencurigakan ini mampu dihidu dan dikuarantinkan. Tetapi jika anda masih
 ragu-ragu tahap keselamatan PC anda, saya sarankan anda masukkan perisian
 Spybot S&D. Ia akan menyemak dan mengesan apa jua program yang

 mencurigakan di dalam registry windows. Anda boleh memuat-turun dan
 menggunakannya secara percuma menerusi laman berikut:
 http://www.spybot.info
 D) Kemudahan Internet
 Anda mempunyai 4 pilihan untuk online:
 i) Dial-up
 ii) Jalur Lebar (Broadband)
 iii) GPRS/EDGE
 iv) 3G
 Mari kita lihat perbezaan setiap teknologi di atas.
 i) Dial-up
 Anda memerlukan satu talian telefon dan modem untuk menggunakan
 kemudahan ini. Seterusnya, daftar akaun internet dengan ISP berhampiran
 dengan anda.
 http://www.spybot.info/

 Terdapat 2 ISP yang popular di Malaysia – Tmnet atau JARING. Juga, terdapat 2
 jenis akaun, pre-paid atau post-paid. Untuk pre-paid, pertama sekali anda perlu
 beli pek start-up daripada kedai komputer berdekatan. Kemudian, selepas tamat
 tempoh, sambung dengan pek pre-paid untuk tambah nilai.
 Untuk akaun post-paid, anda perlu berdaftar di premis ISP berdekatan. Anda
 akan dicaj mengikut kadar penggunaan. Atau, pilih pakej kadar tetap yang
 membenarkan anda akses ke internet tanpa had.
 Purata kelajuan talian dial-up di Malaysia adalah antara 28.8kbps hingga ke
 56kbps.
 (Nota: kbps adalah ukuran kelajuan pemindahan 1 kilo bit data untuk sesaat)
 ii) Jalur Lebar
 Anda memerlukan satu talian telefon dan modem ADSL/DSL untuk
 menggunakan kemudahan ini. Seterusnya, daftar akaun internet dengan ISP.
 Semak dengan ISP dahulu sama ada kawasan anda berada di dalam kawasan
 liputan. Purata kelajuan adalah 384kbps hingga 2Mbps.

 iii) GPRS/EDGE
 Teknologi ini merupakan alternatif kpd (i) dan (ii). Ia disokong oleh talian selular
 yang disediakan oleh Maxis, Digi, Celcom dan TMTouch. Jika anda seorang yang
 suka masuk hutan, maka kemudahan ini adalah sesuai untuk anda. Itupun
 bergantung kepada liputan telefon bimbit anda.
 Prestasi kelajuan teknologi GPRS ini bolehlah dibandingkan dengan tahap
 kelajuan dial-up manakala EDGE sama seperti talian ISDN (berkelajuan antara
 56kbps).
 Kos penggunaan untuk (iii) adalah mengikut bit data berbanding (i) dan (ii)
 yang berdasarkan masa.
 iv) 3G
 Teknologi yang dinaiktaraf drp (iii) untuk menyokong keperluan transaksi data
 yang besar dan laju seperti multimedia, video streaming dan sebagainya
 menerusi telefon bimbit anda. Teknologi dan prestasi 3G dapat dibandingkan
 dengan prestasi Jalur Lebar.

 Namun begitu, teknologi 3G ini masih baru dan liputan hanya merangkumi
 kawasan bandar utama di Malaysia seperti Lembah Klang, Penang dan Johor
 Bahru.

 6. e-Biz Pilihan Hati
 “Life is not fair; get used to it.”
 - Bill Gates
 6.1 Siapa patut memulakan e-Biz?
 Hanya anda yang menghadkan diri anda. Bukan ibu, bapa mahupun keluarga
 anda. Bukan kawan atau musuh anda. Bukan guru, penasihat mahupun
 akauntan anda.
 Bagi anda yang telah pun mula bekerja dan masih memasang angan-angan
 untuk menjadi bos kepada diri sendiri, kami ada berita baik untuk anda. Anda
 boleh memulakan e-biz pilihan anda dan kami akan menunjukkan jalan kepada
 anda. Selebihnya, anda kena berjalan sendiri menuju ke destinasi yang anda
 impikan.
 Bagi anda yang asyik memberi alasan sibuk, tiada masa, takut risiko atau alasan-
 alasan lain yang anda rasakan logik didalam kepala otak anda; kami ada sebaris
 nasihat yang ditujukan khas kepada orang sejenis anda:
 “Orang lain sibuk membuat duit, anda pula sibuk membuat alasan”

 Ambil cuti panjang. Tinggalkan segala masalah anda di pejabat atau buangkan
 ke dalam tong sampah. Pergi ke tempat percutian impian anda. Segarkan minda
 anda semula.
 Otak dan tubuh anda seperti mesin, makin hebat “tekanan”, maka makin hebat
 “hakisan” yang berlaku. Otak dan tubuh yang terhakis akan cepat penat dan
 cepat rosak. Keadaan sebegini tidak akan dapat menyerlahkan potensi hebat
 yang terpendam di dalam diri anda!
 Selepas anda sudah cukup berehat, maka masa inilah yang paling sesuai untuk
 anda memfokuskan kepada diri anda. Cermin diri anda. Kenali potensi sebenar
 diri anda. Tetapkan matlamat. Berjuang mencapai matlamat tersebut. Tiada
 siapa dapat menghalang anda lagi. Masa depan anda berada ditangan anda
 sekarang. Jika bulat kata anda maka bulat jadinya.
 Tidak kira siapa pun anda atau sesibuk mana pun anda, jangan lepaskan
 peluang untuk menjana pendapatan melalui internet. Jika masih ragu, mulakan
 secara sampingan. E-Biz tidak memerlukan masa yang begitu banyak untuk
 diuruskan. Hampir 90% operasi dan pengurusan e-biz dapat diautomasikan.

 Jadi, anda tidak ada alasan untuk menolak e-biz. Kami akan pastikan tiada ruang
 untuk anda memikirkan alasan lain. Buka pc anda, terokai peluang di internet
 dan mulakan e-biz anda sekarang!
 Hey! Mulakan sekarang dan mulakan dari kecil.
 6.2 Model e-Biz
 Sesiapa pun boleh menceburi e-biz impian masing-masing. Memandangkan e-
 biz hanya memerlukan komitmen masa yang pendek, jadi tiada masalah bagi
 anda yang sedang makan gaji mahupun kepada anda yang lebih sibuk melepak
 bersama rakan-rakan kesayangan.
 Kami paham perasaan anda. Anda masih hilang punca. Tidak tahu di mana
 hendak bermula. Bagaimana hendak bermula. Baik, mari kita kenalpasti kategori
 model e-biz pilihan hati anda.
 Menurut Roger Clarke (A Framework for eBusiness Models, 2004), sebelum anda
 memilih model yang sesuai untuk anda, sila jawab 4 soalan utama ini terlebih
 dahulu.

 • Siapa akan bayar?
 o Konsumer – pelanggan atau pembeli anda.
 o Pengeluar – organisasi atau agensi yang menaja seperti kerajaan atau
 kementerian.
 o Pihak ketiga – proksi atau wakil kepada pembeli.
 • Untuk apa?
 o Produk/perkhidmatan
 o Tambah-nilai kepada produk/perkhidmatan
 o Komplimentari produk/perkhidmatan
 o Kemahiran dalam menggunakan produk/perkhidmatan
 o Jaminan untuk kualiti dan keselamatan
 • Kepada siapa?
 o Secara langsung kepada pengusaha perniagaan
 o Secara langsung, melalui tambah-nilai sepanjang rantaian-nilai (value-
 chain)
 o Secara tidak langsung, sepanjang rantaian-nilai (value-chain)
 o Pemukal produk/perkhidmatan
 o Pemukal perkhidmatan pembayaran (pengumpul transaksi/invois)

 • Mengapa?
 o Keperluan
 o Nilai
 o Kos
 o Kualiti dan keselamatan
 “RANTAIAN-NILAI”
 Terma yang digunakan bagi mewakili rangkaian pengeluar atau pembekal yang
 bekerjasama untuk memenuhi permintaan pasaran terhadap sesuatu produk
 atau perkhidmatan.
 Sistem nilai tersebut merupakan siri yang berkait atau bersambung antara
 organisasi, sumber dan aliran pengetahuan yang terlibat di dalam mencipta dan
 menyerahkan nilai tersebut kepada pengguna akhir. Sistem nilai
 mengintegrasikan aktiviti rantaian-bekalan (supply-chain), daripada
 mengenalpasti keperluan pengguna melalui pembangunan
 produk/perkhidmatan, pengeluaran/pengoperasian dan pengagihan, termasuk
 pembekal aras pertama, kedua dan ketiga. Matlamat sistem nilai adalah untuk
 menempatkan sesuatu organisasi di dalam rantaian-bekalan bagi mencapai

 tahap tertinggi kepuasan pengguna dan nilainya, pada masa yang sama
 mengeksploitasi kecekapan secara berkesan bagi setiap organisasi yang terlibat
 di dalam rantaian-bekalan tersebut.
 (Sumber: Supply Chain Redesign, Handfield and Nichols, 2002 Financial Times
 Management)
 Jangan risau jika terma dan cara kami menghuraikan definisi di atas begitu asing
 kepada anda. Cukup jika anda faham dengan terma yang digunakan. Kami bagi
 contoh mudah agar anda lebih jelas dengan maksud sebenar.
 Rantaian-nilai untuk industri beras adalah:
 • Pembekal input (tanah, benih, baja, pengurusan sawah)
 • Petani atau pengeluar (menuai padi dan memproses beras)
 • Kilang Pemproses (penggredan dan pembungkusan)
 • Pengagihan (logistik dan pengagihan kepada pemukal/ajen)
 • Penjual (menyediakan stor, kedai, promosi dan jualan)
 • Pengguna (membeli sebagai keperluan makanan)
 Setiap entiti di atas merupakan rantaian-nilai yang berkait. Jadi, untuk
 meningkatkan nilai produk akhir iaitu beras di dalam pek yang dijual kepada

 pengguna akhir, setiap entiti terlibat perlu memberi nilai tambahan seperti
 berikut:
 • Pembekal input (benih berkualiti, tanah yang subur, mesin pembajak
 yang sofistikated, baja yang efektif)
 • Petani atau pengeluar (tenaga kerja yang cekap, mesin menuai,)
 • Kilang Pemproses (mempraktikkan sistem perkilangan yang efisien dan
 berkualiti, pensijilan ISO)
 • Pengagihan (mengurangkan “orang tengah”,sistem logistik yang cekap,
 kurangkan kos penyelenggaraan lori)
 • Penjual (meningkatkan promosi, diskaun, khidmat pelanggan)
 Jadi, jika salah satu entiti di dalam rantaian di atas menambah nilai yang sedikit
 pun akan memberi kesan kepada nilai produk akhir. Antara kaedah yang
 digunakan bagi menambah nilai adalah seperti meningkatkan kecekapan dan
 kualiti, mengurangkan kos atau masa dan sebagainya.

 Sebenarnya, terdapat pelbagai jenis model e-Biz yang diperkenalkan oleh para
 pakar dan penyelidik perniagaan dunia. Untuk memudahkan anda membuat
 pilihan, kami akan memperkenalkan satu model e-biz (Internet Business Model –
 IBM) yang popular dan terkini. IBM yang diperkenalkan oleh Michael Rappa
 (2001 – 2003) terbahagi kepada 9 jenis kategori yang asas:
 • Brokerage
 • Pengiklanan
 • Infomediari
 • Pedagang (Merchant)
 • Pengeluar
 • Affiliate
 • Komuniti
 • Langganan
 • Utiliti
 Anda boleh memilih satu atau gabungan pelbagai model asas yang dinyatakan
 di atas bagi menyesuaikan dengan matlamat keseluruhan e-biz anda. Contoh,
 anda ingin memulakan blog peribadi (Pengiklanan) dan menggabungkan
 bersama model Affiliate (Imbuhan berbentuk komisen) dan Langganan (pelawat
 melanggan e-akhbar anda).

 Untuk lebih jelas lagi, mari kita lihat huraian terperinci berkenaan setiap kategori
 IBM di atas beserta contohnya sekali:
 Model Huraian
 Brokerage Broker adalah pencipta pasaran. Mereka menarik penjual dan
 pembeli seterusnya membantu menguruskan transaksi dengan
 mengenakan sejumlah yuran atau komisen tertentu. Antara
 peranan broker termasuk yang berkaitan dengan pasaran
 Business-to-Business (B2B), Business-to-Consumer (B2C) dan
 Consumer-to-Consumer (C2C). Berikut adalah pecahan model
 Brokerage:
 Pertukaran Tapakpasar (Marketplace)
 Menyediakan pelbagai jenis perkhidmatan yang merangkumi
 daripada perkhidmatan memproses transaksi sehingga daripada
 penilaian pasaran ke rundingan dan fulfillment*. Aktiviti tukaran
 beroperasi secara bebas atau disokong oleh konsortium industri
 tertentu.
 (Contoh: Orbitz, ChemConnect)

Page 109
                        

Siri 1: e-Usahawan Terunggul ■ e-Biz ■ 102
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 FulFillment Jual/Beli
 Menyediakan khidmat daripada pesanan pelanggan sehingga
 pembelian dan jualan sesuatu produk atau perkhidmatan,
 termasuk penetapan harga dan penghantaran.
 (Contoh: CarsDirect, Respond.com)
 Sistem Pengumpulan Permintaan
 Model “tetapkan-harga-anda” telah dipaten dan diterajui oleh
 priceline.com. Pembeli prospektif akan melakukan bid
 muktamad terhadap sesuatu barang atau perkhidmatan,
 manakala broker menguruskan fulfillment.
 (Contoh: priceline.com)
 Broker Lelongan
 Melakukan lelongan bagi pihak penjual (individu atau
 pedagang). Broker mengenakan yuran penyenaraian lelong dan
 mengambil komisen mengikut peratus daripada nilai lelongan.
 Broker mewujudkan pelbagai kaedah tawaran dan peraturan
 lelongan.
 (Contoh: eBay)

Page 110
                        

Siri 1: e-Usahawan Terunggul ■ e-Biz ■ 103
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Broker Transaksi
 Menyediakan mekanisme pembayaran pihak ketiga kepada
 penjual dan pembeli bagi menyelesaikan transaksi terlibat.
 (Contoh: paypal, escrow.com)
 Pengagih (Distributor)
 Operasi berkatalog yang menghubungkan pengeluar produk
 secara besar-besaran dan pembeli runcit. Broker juga
 menyokong transaksi antara pengagih kecil dengan rakan niaga
 berkaitan.
 Ajen carian
 Perisian ajen atau “robot” digunakan untuk melakukan carian
 harga dan kewujudan sesuatu produk atau perkhidmatan yang
 diminta oleh pembeli. Atau, mengesan maklumat yang sukar
 dicari.
 Tapakpasar/Pasaraya Maya
 Perkhidmatan yang dihoskan dan mengenakan caj setup,
 penyenaraian bulanan dan yuran transaksi. Juga, menyediakan
 pengautomasian transaksi dan khidmat perhubungan pasaran.
 (Contoh: zShops dan Khidmat Pedagang di Amazon )

 Pengiklanan Diumpamakan seperti model penyiaran media tradisional tetapi
 di dalam versi web. Laman web menyediakan kandungan
 tertentu (selalunya percuma) dan khidmat (seperti emel, blog)
 dan disertakan dengan pelbagai kaedah pengiklanan internet
 (banner iklan).
 Portal
 Lebih merujuk kepada enjin carian yang juga menyediakan
 pelbagai kandungan atau khidmat lain.
 (Contoh: Yahoo!)
 Classified
 Menyenaraikan item untuk dijual atau yang dicari oleh pembeli.
 Yuran dikenakan untuk penyenaraian. Juga, adakalanya
 memerlukan yuran keahlian
 (Contoh: monster.com, craiglist)
 Pendaftaran Pengguna
 Laman berasaskan kandungan (content-based) yang boleh dicapai
 secara percuma tetapi memerlukan pelawat untuk mendaftar
 sebagai ahli.
 (Contoh: NYTimesDigital)

 Query-based Paid Placement
 Menjual iklan berbentuk link seperti link penaja mengikut
 ranking atau kedudukan dan berdasarkan terma carian atau
 katakunci yang dimasukkan di dalam enjin carian.
 (Contoh: AdWord, Overture)
 Pengiklanan Contextual/Pemasaran Behavioral
 Pembangun perisian percuma atau freeware mengeluarkan
 produk yang disertakan adware. Pengiklan Behavioral akan
 menjual iklan khas berdasarkan tabiat dan aktiviti pengguna
 perisian tersebut.
 (Contoh: Claria)
 Pengiklanan Content-Targeted
 menyediakan khidmat mengiklan di laman web penerbit
 kandungan berdasarkan setiap kandungan yang spesifik.
 (Contoh: Google AdSense)
 Intromersial
 Iklan satu muka penuh diletakkan di laman mula sebelum
 pelawat dibawa ke laman yang dikehendaki.
 (Contoh: CBS MarketWatch)

 Ultramersial
 Iklan interaktif yang memerlukan pelawat memberi respon
 secara berselang-seli sebelum dibawa ke laman yang
 dikehendaki.
 (Contoh: Salon)
 Infomediari Data mengenai pengguna dan tabiat penggunaan mereka amat
 bernilai, terutamanya jika data tersebut dianalisa secara teliti
 dan digunakan untuk kempen pemasaran sasaran. Manakala
 data mengenai pengeluar yang dijalankan secara bebas pula
 amat berguna kepada pengguna apabila ingin membuat
 penilaian terhadap sesuatu pembelian. Sesetengah firma
 berfungsi sebagai infomediari membantu penjual dan pembeli
 lebih memahami pasaran mereka.
 Rangkaian Pengiklan
 Menyuap (feed) banner pengiklan ke rangkaian laman web ahli
 mereka, membolehkan pengiklan melaksanakan kempen
 pengiklanan secara besar-besaran. Penyedia khidmat kemudian
 mengumpul data daripada pelawat web bagi menganalisa
 keberkesanan pasaran.
 (Contoh: DoubleClick, AdBrite)

 Khidmat Pengukuran Audien
 Model ini kebiasaannya diterajui oleh agensi-agensi
 penyelidikan audien pasaran.
 (Contoh: Nielsen, Netratings)
 Pemasaran Insentif
 Program kesetiaan pelanggan yang menyediakan insentif
 berbentuk mata penebusan (redeem points) atau kupon apabila
 membuat pembelian daripada peruncit yang mengambil
 bahagian. Data pelanggan yang dikumpulkan dijual untuk
 tujuan pengiklanan sasaran.
 (Contoh: Coolsavings)
 Metamediari
 Menyokong transaksi antara penjual dan pembeli dengan
 menyediakan maklumat yang komprehensif atau sampingan,
 tanpa terlibat secara langsung dengan pertukaran produk atau
 perkhidmatan yang berlaku antara kedua-dua pihak.
 (Contoh: Edmunds)

Page 115
                        

Siri 1: e-Usahawan Terunggul ■ e-Biz ■ 108
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Pedagang Penjual-pukal dan peruncit sesuatu barang atau perkhidmatan.
 Jualan dilakukan menerusi senarai harga atau lelongan.
 Pedagang Maya
 Pedagang runcit yang beroperasi sepenuhnya di internet.
 (Contoh: Amazon)
 Pedagang Katalog
 Perniagaan pesanan mel melalui katalog berasaskan web. Juga,
 kombinasi di antara mel, telefon dan pesanan secara online.
 (Contoh: Land’s End)
 Klik dan Mortar
 Perniagaan off-biz (atau dirujuk sebagai “brick-and-mortar”)
 yang telah kukuh yang juga berniaga menerusi web.
 (Contoh: Barnes and Noble)
 Vendor Bit
 Pedagang yang memfokuskan produk dan perkhidmatan
 digital, juga mengendalikan jualan dan pengagihan menerusi
 web.
 (Contoh: Apple iTunes Music Store)

 Pengeluar Atau “model secara terus” menjadikan web sebagai medium
 untuk berurusan secara terus dengan pelanggan tanpa melalui
 orang tengah.
 (Contoh: Dell Computer)
 Pembelian
 Pemilikan untuk menjual produk dipindahkan kepada pembeli.
 (Contoh: MLM, Master Resell Right)
 Sewa
 Sebagai pertukaran yuran sewa, pembeli menerima hak untuk
 menggunakan produk tersebut dan tertakluk dengan perjanjian
 “Terma Penggunaan”. Produk perlu dikembalikan kepada
 penjual selepas tamat tempoh. Sesetengah perjanjian, memberi
 hak kepada pembeli untuk membeli produk tersebut selepas
 tamat tempoh sewaan.
 Lesen
 Pembelian hanya memberi hak penggunaan kepada pembeli di
 bawah perjanjian “Terma Penggunaan”. Hak mutlak pemilikan
 masih kepada pengeluar.
 (Contoh: lesen perisian)

 Kandungan Berintegrasikan Jenama
 Diwujudkan oleh pengeluar sendiri dengan tujuan untuk
 pendedahan produk.
 (Contoh: bmwfilms)
 Affiliate Matlamat pedagang adalah untuk menarik sejumlah trafik ke
 laman web produk mereka. Pedagang menawarkan insentif
 kewangan berbentuk imbuhan komisen kepada affiliate yang
 berjaya membuat jualan, tanpa melibatkan sebarang kos kepada
 pedagang.
 (Contoh: Barnes and Noble, Amazon)
 Tukaran Banner
 Menukar banner iklan sesama laman affiliate.
 Pay-Per-Click
 program membayar affiliate untuk setiap click-through daripada
 pelawat web.

 Perkongsian Pendapatan
 Menawarkan komisen peratus-jualan berdasarkan click-through
 daripada pelawat yang seterusnya membeli produk.
 Komuniti Model ini bergantung kepada kesetiaan pengguna. Melibatkan
 pelaburan masa dan emosi yang tinggi daripada pengguna.
 Pendapatan diperolehi daripada produk sampingan atau
 perkhidmatan, atau daripada sumbangan sukarela. Ada juga
 yang menjana pendapatan daripada model pengiklanan
 contextual atau langganan untuk perkhidmatan premium.
 Sumber Terbuka (Open Source)
 Perisian yang dibangunkan dikolaborasi bersama komuniti
 global yang terdiri daripada pengaturcara yang berkongsi kod
 secara terbuka. Pendapatan dijana daripada servis berkaitan
 perisian tersebut seperti khidmat sokongan, tutorial,
 dokumentasi dan integrasi sistem.
 Kandungan Terbuka (Open Content)
 Kandungan yang dibangunkan dikolaborasi secara bersama
 komuniti global yang terdiri daripada penyumbang secara
 sukarela.

 Penyiaran Awam (Public Broadcasting)
 Model sokongan-pengguna yang disediakan oleh badan
 penyiaran television dan radio melalui web bukan bertujuan
 untuk keuntungan. Pendapatan adalah melalui sumbangan
 sukarela daripada pengguna.
 Khidmat Jaringan Sosial
 Menyediakan khidmat untuk individu berhubung terus dengan
 individu lain yang berkongsi minat tertentu (hobi, romantika).
 Peluang pendapatan adalah menerusi pengiklanan contextual
 dan langganan premium.
 (Contoh: Flickr, Friendster, Orkut)
 Langganan Pengguna dikenakan bayaran secara berkala – mingguan,
 bulanan atau tahunan. Model ini bersama model Pengiklanan
 sering menjadi kombinasi plihan.
 Perkhidmatan Kandungan
 Menyediakan teks, audio atau video kepada pengguna yang
 melanggan dengan membayar yuran untuk melakukan capaian
 kepada perkhidmatan tersebut.

 (Contoh: Listen.com, Netflix)
 Khidmat Jaringan Person-to-Person
 Pengagihan maklumat yang dihantar oleh pengguna seperti
 seseorang yang ingin mencari rakan sekolah lama.
 (Contoh: Classmates)
 Perkhidmatan Trust
 Model yang berasaskan keahlian dan setiap ahli tertakluk
 kepada kod peraturan tertentu. Ahli perlu membayar yuran
 langganan.
 (Contoh: Truste)
 Penyedia Perkhidmatan Internet (ISP)
 Menyediakan perkhidmatan perhubungan jaringan atau ke
 internet serta perkhidmatan sampingan yang berkaitan. Yuran
 bulanan dikenakan.
 (Contoh: AOL, TMNet Streamyx)
 Utiliti Model Utiliti atau “on-demand” berdasarkan penggunaan
 bermeter, atau pendekatan “pay-as-you-go”. Tidak seperti model
 Langganan, model ini berdasarkan kadar penggunaan sebenar

 perkhidmatan tersebut. Dalam kes dunia nyata, model ini sesuai
 untuk mengenakan caj penggunaan air, elektrik atau telefon.
 Dalam kes ISP seperti TMNet Dial-Up, Jaring Dial-Up, pengguna
 dicaj berdasarkan masa.
 Penggunaan Bermeter
 Pengguna dicaj mengikut kadar penggunaan sebenar
 perkhidmatan.
 Langganan Bermeter
 Membenarkan pengguna yang melanggan melakukan capaian
 ke kandungan mengikut had bahagian. Contoh, bilangan laman
 kandungan yang boleh dilawati.
 (Contoh: Slashdot)
 Jadual 17.
 *fulfillment adalah proses yang merangkumi penstoran produk, pengurusan
 pesanan dan bayaran, logistik, pengagihan dan penghantaran produk kepada
 pembeli. Juga dirujuk sebagai perkhidmatan “ambil dan pek” (pick and pack) di
 mana pihak yang menyediakan khidmat fulfillment ini akan membantu anda
 sebagai pengeluar produk menyokong proses-proses tersebut. Anda boleh fokus
 kepada pembangunan produk, promosi dan jualan.

 6.3 Idea untuk Produk/Perkhidmatan Anda
 Baiklah. Kami telah memberi satu garis panduan untuk anda mengenalpasti
 model e-biz yang bersesuaian dengan anda. Kemudian, anda didedahkan
 dengan 9 kategori asas model e-biz yang boleh anda ambil terus atau lakukan
 beberapa kombinasi dan laksanakan model tersebut selaras dengan matlamat e-
 biz anda.
 Jangan risau sekiranya anda masih keliru. Kenalpasti dahulu matlamat e-biz
 anda. Anda boleh semak semula bahagian ini selepas matlamat anda begitu jelas
 di kepala. Seterusnya, mari kita lihat apakah jenis produk atau perkhimatan
 yang boleh anda niagakan. Secara amnya, kami bahagikan kepada 5 jenis produk
 atau perkhimatan yang anda boleh anda pilih:
 A) Produk Konsumer
 Terdapat dua jenis produk:
 • Produk nyata seperti buku, barang perhiasan, pakaian, alat permainan,
 kereta, rumah dan sebagainya.

 • Produk digital seperti e-buku, video, audio, muzik dan sebagainya yang
 memerlukan komputer atau alat elektronik sebagai medium.
 Anda boleh membuat produk sendiri atau menjual produk orang lain. Kedua-
 duanya mempunyai kelebihan dan kekurangan masing-masing. Faktor yang
 perlu di ambil kira adalah kos pengeluaran, margin keuntungan dan kos
 penjualan termasuk pengurusan pesanan dan penghantaran.
 Untuk menjual produk di internet, anda perlu membezakan ciri-ciri dan
 tekankan aspek kelebihan dan faedah produk anda berbanding produk pesaing
 yang lain. Berikut adalah garis panduan yang boleh anda gunakan sebagai
 mengenalpasti kelebihan produk anda:
 • berkualiti tinggi
 • unik
 • produk khas
 • keluaran tempatan
 • eksklusif
 • murah

 B) Perkhidmatan Profesional
 Jika anda mempunyai kemahiran khas atau seorang profesional bidang tertentu
 yang boleh memberi faedah kepada orang lain, maka, model ini amat sesuai
 untuk anda.
 Memandangkan matlamat utama pengguna melayari internet adalah untuk
 mencari maklumat bagi menyelesaikan masalah mereka, anda boleh memberi
 perkhidmatan berbentuk nasihat, panduan, rujukan, tips dan how-to kepada
 mereka. Berikut adalah antara contoh kemahiran atau khidmat profesional yang
 boleh diniagakan di internet:
 • Perundangan (Peguam, Notari Awam)
 • Nasihat & Perundingan (Perniagaan, Kewangan, Cukai)
 • Kepakaran (Perubatan, Masakan, Hiburan, Penulisan)
 • Agen (Rakan Niaga, Pelaburan, Hartanah)
 • Perniagaan (Daftar Kontraktor, Pensijilan, Kertas Kerja, Pendaftaran
 Perniagaan, Sumber Tenaga)
 • Outsourcing (Pengaturcaraan, Rekabentuk Grafik, Penulis-Hantu,
 Kajiselidik, Khidmat Sokongan)

 C) Info-Produk
 Merupakan gabungan jenis (A) dan (B). Anda menyediakan produk dan
 perkhidmatan yang sepenuhnya berasaskan maklumat. Berikut merupakan
 antara contoh produk dan perkhidmatan yang sesuai:
 • e-buku
 • e-kursus
 • e-artikel
 • e-akhbar
 • e-majalah
 • teleseminar
 • portal
 • forum
 Contoh, anda seorang broker pelaburan saham yang hebat di Malaysia. Anda
 dapati, banyak permintaan daripada orang ramai yang bermasalah untuk
 mendapatkan pengetahuan asas, memilih stok berkualiti dan kaedah pelaburan
 yang selamat. Apakah kaedah terbaik untuk anda membantu menyelesaikan
 masalah mereka ini?

 Anda boleh membangunkan beberapa siri e-buku berdasarkan tahap
 pengetahuan, kemahiran dan pengalaman pelanggan anda. Juga, disertakan
 dengan perkhidmatan perundingan, khidmat nasihat atau e-kursus.
 D) Teknologi
 Jika anda seoarang yang berkemahiran dan berminat dengan perkara yang
 berkaitan dengan teknologi, maka ini adalah jenis yang sesuai dengan anda.
 Selaras dengan perkembangan dan perubahan teknologi yang amat pantas serta
 sentiasa berubah-ubah, e-biz jenis ini menjanjikan pendapatan berterusan dalam
 jangka-panjang.
 Kami bahagikan kepada 5 jenis produk teknologi yang boleh anda pilih:
 • Perkakasan (Hardware) – komputer, notebook, telefon bimbit, permainan
 konsol, aksesori digital
 • Perisian (Software) – OS, Aplikasi Pejabat, Aplikasi Perniagaan, Sistem
 Automasi
 • Alatan (Tools) – produk komplimentari kepada sesuatu perkakasan atau
 perisian. Juga, menyokong sesuatu keperluan pasaran. Contoh: alatan
 untuk mendiagnosa tahap “kesihatan” komputer pelanggan; perisian

 kamus bahasa untuk aplikasi pejabat; menganalisa potensi produk di
 pasaran secara online menerusi aplikasi analisa katakunci.
 • Penyedia Perkhidmatan Aplikasi (ASP) – menyediakan khidmat
 perkongsian aplikasi dan data secara berpusat kepada sesuatu organisasi
 atau kumpulan pengguna. Contoh, anda hos komputer pelayan anda
 bersama aplikasi pengurusan projek secara online. Syarikat A membayar
 yuran langganan (mengikut bilangan projek atau berkala) untuk
 memantau dan mengemaskini maklumat kemajuan projek yang
 dilaksanakannya di seluruh negara di antara komuniti projek yang terdiri
 daripada staff syarikat, pihak perunding, kontraktor dan pengguna akhir.
 Setiap komuniti dapat berkomunikasi dan mengemaskini kemajuan kerja
 mereka secara online dan tertutup.
 • Penyedia Perkhidmatan Internet (ISP) – Menyediakan khidmat
 penyambungan ke internet beserta produk sampingan yang berkaitan
 seperti modem, router, telefon VOIP, CCTV kamera persendirian, webTV
 dan sebagainya.

 6.4 e-Biz Pilihan Anda
 Maaf sekiranya bab ini begitu teknikal kepada anda. Jangan jadikan ia sebagai
 alasan untuk anda menjadi fobia kepada e-biz dan teknologi yang akan anda
 gunakan. Biasakan diri anda dengannya. Adalah penting bagi anda untuk
 mengenali setiap terma yang digunakan serta memahami maksud atau konsep
 berdasarkan huraian yang kami paparkan. Anda tidak perlu menjadi seorang
 profesor untuk memulakan e-biz anda dan penuhkan otak anda dengan pelbagai
 terma dan formula yang pelik-pelik.
 Belajar untuk menerima teknologi dan terma baru tersebut seperti anda
 menerima terma baru apabila belajar resepi masakan baru atau bahasa pasar
 baru yang kedengaran hebat bila berborak dengan rakan anda. Paling kurang
 pun, anda boleh menggunakan terma-terma baru tersebut sebagai topik baru
 untuk hari ini bila anda mengunjungi kedai kopi kegemaran anda. Kami pasti,
 paling kurang pun anda akan berjaya membuatkan pengunjung setia kedai kopi
 yang lain ternganga dan terbeliak bila anda dapat menggunakan terma baru ini
 dalam perbincangan ringan mereka.

 7. Bertindak Sekarang atau Hilang Peluang
 “Men argue, nature acts"
 - Voltaire
 7.1 Dahulukan Perkara Asas
 Kami masih ingat bagaimana kami kehilangan banyak peluang selepas beberapa
 kali menangguh tindakan. Pernah juga berlaku; kami mendapat idea yang hebat
 dan telah melakukannya tetapi gagal.
 Akhirnya kami sedar, setiap perkara hebat didunia bermula daripada sebuah
 idea yang asas dan mudah, memulakan tindakan awal, mengurus dan
 meneruskan tindakan tersebut serta membaiki dan menambah-baik dengan
 tindakan susulan.
 Perkara tersebut sering berlaku kepada sesiapa sahaja. Setiap manusia adalah
 unik dan mereka mempunyai banyak idea yang bernilai jutaan ringgit.
 Pernahkah anda terfikir satu idea dengan secara tidak sengaja dan anda tidak
 berbuat apa-apa. Selepas beberapa hari, anda membaca akhbar dan mendapati
 orang lain telah melakukan perkara yang pernah anda fikirkan sebelum ini.

 Tambahan pula, mereka dilaporkan telah menjadi jutawan dan berjaya membuat
 satu “breakthrough” di pasaran dunia!
 Hanya daripada satu idea yang asas.
 7.2 Kajian Model
 Jangan risau jika anda masih samar-samar untuk memulakan e-biz anda.
 Mulakan tindakan awal anda dengan meniru cara, kaedah atau model orang lain
 yang telah melakukannya. Maksud saya bukan meniru hasil atau idea mereka.
 Tiru cara mereka. Dapatkan rentak anda. Kami yakin, lama-kelamaan anda akan
 dapat menyerlahkan potensi dan kelebihan diri anda. Berikan masa dan peluang
 kepada diri anda untuk mencungkilnya.
 Contohnya, anda boleh memulakan langkah awal dengan menjual produk orang
 lain. Lakukan kajian di internet, sertai forum dan perbincangan untuk
 mengenalpasti minat anda. Kemudian cari produk orang lain yang laris dijual di
 pasaran semasa. Sertai program affiliate produk tersebut dan mulakan pra-jualan
 anda.

 Program affiliate adalah satu program yang mengkehendaki anda melakukan
 pra-jualan. Matlamat utama anda sebagai affiliate adalah untuk membawa trafik
 atau pelawat ke laman web penjual. Itu sahaja. Proses jualan, pesanan,
 penghantaran dan khidmat sokongan pelanggan akan diuruskan oleh penjual
 produk berkenaan.
 Kaji model perniagaan mereka ini. Lihat bagaimana mereka merekabentuk
 laman web mereka, strategi promosi dan jualan mereka dan apa sahaja yang
 berkenaan. Selalunya, penjual yang berjaya akan membantu dan menunjuk-cara
 para affiliate mereka kaedah terbaik dan berkesan untuk melakukan pra-jualan.
 Anda mendapat 2 faedah utama. Belajar sambil menjana pendapatan melalui
 komisen jualan affiliate.
 Untuk menjadi penjual yang berjaya, anda perlu menjadi pembeli yang berjaya
 dahulu. Ini seperti melakukan simulasi sebenar. Semasa membeli, kaji dan alami
 sendiri bagaimana penjual dapat “memancing” anda untuk membeli. Lakukan
 carian dan buat kajian terhadap produk yang anda ingin beli. Pastikan produk
 tersebut amat berfaedah untuk e-biz anda.

 7.3 Mulakan Tindakan
 Selepas anda berjaya mempelajari dan memahami setiap kaedah dan teknik
 promosi dan jualan e-biz melalui program affiliate dan merasai sendiri
 pengalaman membeli, seterusnya lakukan langkah pertama anda. Senaraikan
 idea asas, lakukan kajian untuk mengenalpasti potensi pasaran. Mulakan
 tindakan dengan satu idea dahulu sehingga berjaya. Saya yakin, semasa proses
 ini berlangsung, anda akan menerima banyak idea baru sebagai tambah-nilai
 kepada idea asas anda tadi.
 Jika idea tersebut gagal, lakukan reviu dan perbaiki teknik anda. Idea dan
 tindakan adakalanya sudah betul, tapi kaedah dan teknik yang selalu salah.
 Renungi kisah BENAR #1 berikut:
 Seorang pemuda memulakan perniagaannya sendiri di sebuah garaj dirumah
 ibubapanya. Beliau menjual aksesori kereta.
 Suatu hari, beliau menemui seorang rakannya yang sudah berjaya. Kagum
 dengan kejayaan rakannya, pemuda tersebut bertanyakan rahsianya. Kawannya
 mendapat keuntungan besar kerana menulis sebuah buku.

 Tertarik dengan model bisnes rakannya, pemuda tersebut pun merancang untuk
 menulis sebuah buku. Memandangkan beliau mempunyai pengalaman menjual
 pelbagai aksesori kereta, maka dia bercadang untuk menulis sebuah buku
 mengenai pelbagai rahsia kereta. Dia amat yakin idea ini adalah hebat dan
 berazam untuk mengikut jejak langkah rakannya itu.
 Akhirnya, buku tersebut siap. Pemuda tersebut mengeluarkan modal untuk
 semua kos penerbitan. Seterusnya, dia melakukan promosi di majalah dan
 akhbar. Hari berganti hari, bulan berganti bulan sehinggalah hampir setahun
 berlalu. Jualan bukunya hanya dapat balik modal.
 Di mana silapnya? Idea atau kaedah?
 Tidak beberapa lama, pemuda tersebut berjumpa pula dengan rakannya yang
 lain. Rakannya ini seorang pakar komputer. Tertarik dengan kecanggihan
 teknologi komputer dan internet yang ditunjukkan rakannya itu, pemuda
 tersebut berazam untuk belajar mengenai internet. Akhirnya beliau mendapat
 idea baru. Ya, menjual buku Rahsia Kereta di internet! Modal permulaan
 pemuda tersebut untuk membina laman web perniagaannya adalah sebanyak
 $25.

 Apakah yang berlaku selepas itu? Pemuda tersebut masih lagi gagal menjual
 buku hebatnya itu di internet pada kali pertama.
 Dia mengkaji semula kaedahnya. Kali ini dia hanya menukar tajuk iklan dan
 sasaran kepada pasaran yang lebih khusus. Produknya masih sama.
 Percubaan kali kedua membuahkan hasil. Pemuda tersebut berjaya menjual
 bukunya dengan lebih banyak. Jualannya mencecah sehingga $8 juta!
 Hanya bermodalkan $25. Tidakkah itu satu keajaiban dunia? Ya, internet
 memungkinkan perkara itu boleh berlaku. Hanya kerana beliau menukar tajuk
 iklan. Hanya kerana beliau memfokuskan kepada pasaran khusus yang lebih
 kecil dan berpotensi.
 Kini, pemuda tersebut yang dikenali sebagai Corey Rudl adalah seorang e-
 usahawan yang sangat berjaya. Bermula dengan idea menulis buku mengenai
 kereta, tetapi akhirnya beliau dikenali pula sebagai pakar perniagaan dan
 pemasaran internet. Nilai perniagaan beliau kini berjumlah hampir $40 juta!
 Nota: Mendiang Corey Rudl mengalami kemalangan maut semasa sessi latihan
 perlumbaan di California Speedway, Fontana pada 2 Jun 2005. Pemergian beliau

 adalah suatu kehilangan yang amat besar kepada dunia. Kini, perniagaan beliau
 disambung oleh Derek Gehl, seorang apprentis.
 Renungi kisah BENAR #2 berikut:
 Seorang lelaki dalam pertengahan umur sedang berjalan-jalan di sebuah pekan.
 Terlihat olehnya sebuah lori sedang membawa deretan kereta eksotik. Matanya
 terpaku kepada salah sebuah kereta tersebut - BMW Z3 Roadster. Hatinya
 melonjak-lonjak untuk memiliki kereta tersebut yang berharga hampir $40,000.
 Tetapi, bagaimana hendak mencari wang sebegitu banyak dalam masa yang
 singkat?
 Setibanya di rumah, beliau berangan besar. Impiannya untuk memiliki kereta
 impian bermain ligat di kepalanya yang kekurangan rambut. Beliau membuat
 keputusan untuk membeli kereta tersebut secara tunai. Beliau memerlukan lebih
 $50,000 untuk membeli kereta tersebut (harga kereta termasuk kos sampingan
 yang lain).
 Tanpa membuang masa, beliau membuat perancangan dan menyusun strategi
 untuk memulakan satu kursus secara online (e-kursus) mengenai topik
 pemasaran.

Page 136
                        

Siri 1: e-Usahawan Terunggul ■ e-Biz ■ 129
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 Perancangan telah disusun. Seterusnya, pelan tindakan dilaksanakan. Promosi
 dilakukan. Untuk projek pertamanya ini, beliau berjaya menarik seramai 15
 peserta dengan yuran sebanyak $1,500 setiap orang. Ini bermakna, beliau telah
 berjaya mengumpul sebanyak $22,500. Wah, duit mudah!
 Memandangkan jumlah tersebut belum mencukupi untuk membeli kereta
 impiannya, beliau menyusun strategi susulan untuk mengadakan e-kursus buat
 kali kedua. Kali ini, kursus mengenai kaedah menulis e-buku sendiri. Sekali lagi,
 beliau berjaya mendapatkan seramai 12 peserta dengan yuran yang sama. Ya,
 begitu mudah sekali bagi beliau menjana pendapatan sebanyak $18,000. Duit
 terkumpul kini mencecah $40,500!
 Jumlah wang tersebut masih belum memadai untuk membeli kereta impiannya.
 Beliau semakin teruja. Beliau membuat keputusan untuk meneruskan dengan
 projek ketiga. Kali ini topik mengenai kaedah penulisan, versi lanjutan daripada
 topik asas. Promosi dijalankan. Malangnya, tiada seorang pun yang menyertai e-
 kursusnya, meskipun daripada senarai pelanggan sedia ada!
 Beliau tidak berputus asa. Strategi diubah. Beliau melakukan kerjasama dengan
 orang lain. Sasarannya adalah meminjam senarai pelanggan orang lain. Dia
 berjumpa dengan seseorang yang mempunyai senarai pelanggan yang besar.

 Orang tersebut bersetuju untuk bekerjasama, tetapi meminta berkongsi
 keuntungan sebanyak 50%. Demi sebuah kereta impian, beliau bersetuju. Kali ni
 strategi berjaya, beliau berjaya mendapatkan seramai 20 peserta. Begitulah yang
 terjadi seterusnya. Beliau bekerjasama dengan lebih ramai orang untuk
 memperkembangkan e-biznya.
 Kini, Joe Vitale sedang bersiar-siar dengan memandu kereta impiannya, BMW
 Z3, 1999 Montreal Blue yang dibelinya secara tunai!

Page 138
                        

Siri 1: e-Usahawan Terunggul ■ e-Biz ■ 131
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 8. Idea Hebat di depan mata
 “Ideas are the beginning points of all fortunes.” - Napoleon Hill
 8.1 Mencari Idea
 Saya tiada idea. Anda mengomel ringkas.
 Selagi anda ada sepasang otak bersama medula oblongata yang masih berfungsi,
 maka anda boleh memikirkan bukan sahaja satu idea, malahan berjuta. Anda
 tidak akan tahu nilai kehebatan idea tersebut sehingga anda memulakan
 tindakan terhadap idea tersebut.
 Baiklah. Mungkin idea “hebat” anda belum menjelma tiba. Tidak mengapa.
 Bertenang. Tarik nafas dalam-dalam. Pejamkan mata anda. Kosongkan fikiran
 anda. Sekarang, fikirkan apa yang paling anda suka buat untuk diri anda atau
 apa yang anda ingin lakukan untuk diri sendiri semenjak dulu. Apa yang anda
 akan lakukan untuk menggembirakan keluarga anda? Apa yang anda ingin
 lakukan untuk menggembirakan kawan-kawan anda? Apa yang anda ingin
 lakukan untuk menggembirakan jiran-jiran anda? Jika diberi peluang, apa anda
 ingin lakukan untuk membantu masyarakat dikawasan anda mengikut bidang

 anda? Jika anda telah mempunyai segala-galanya yang anda impikan di dalam
 hidup, apakah perkara yang akan anda lakukan?
 Lakukan imaginasi bagaimana anda akan lakukan setiap perkara tersebut.
 Catatkan. Ulangi semula.
 Nah. Anda sudah pun mempunyai satu senarai “idea” yang hebat. Mengapa
 ianya hebat? Ia menjadi hebat kerana anda suka melakukannya dan ia amat
 menggembirakan orang lain.
 Idea yang hebat tidak semestinya unik dan baru. Idea yang sedia ada, jika
 dilakukan penambahan dan inovasi boleh menjadi lebih hebat.
 8.2 Lihat Sekeliling Anda
 Idea berada disekeliling anda. Lihat setiap benda dan perkara yang berlaku
 disekeliling anda.
 Lihat muka anda. Penuh jerawat akibat masalah resdung yang anda alami? Apa
 kata anda hasilkan produk yang dapat merawat muka berjerawat,

 mengurangkan masalah resdung dan dalam masa yang sama dapat memutihkan
 kulit dan mengekalkan keremajaan kulit?
 Lihat baju yang anda sedang pakai. Apa yang anda rasa anda perlu tambah
 untuk lebih kelihatan canggih atau menarik perhatian orang lain? Apa kata anda
 bangunkan e-biz yang menerima tempahan untuk membuat baju mengikut
 rekabentuk dan fesyen kegemaran setiap individu?
 Jika anda masih kekeringan idea sendiri, anda boleh mendapatkannya daripada
 orang lain. Anda perlu menjadi seorang yang opportunis. Mencuri peluang
 daripada masalah orang lain. Cari peluang daripada kelebihan orang lain.
 8.3 Idea Ideal
 Bisnes bukan semata-mata ringgit dan sen. Bisnes yang kekal lama adalah bisnes
 yang dapat menyelesaikan masalah orang lain dalam setiap masa.
 Orang ramai membeli kamera video bukan kerana produk itu semata-mata.
 Pembeli ingin satu alat yang dapat membantu mereka merakamkan saat-saat
 bermakna didalam hidup mereka untuk dikenang sepanjang hayat. Mereka
 inginkan satu alat yang mudah digunakan. Mereka inginkan hasil video yang
 cantik dan jelas. Mereka inginkan rakaman video yang tidak bergegar. Mereka

 inginkan zoom yang jauh. Mereka perlukan penyelesaian yang mudah tetapi
 berkesan untuk masalah dan keperluan tadi. Jenama produk adalah pilihan
 kedua bagi kebanyakan orang.
 Berikut adalah antara kaedah-kaedah alternatif untuk mencari idea hebat anda:
 1. Buka dan baca pelbagai suratkhabar atau majalah mengikut bidang
 kegemaran anda. Lihat trend pasaran atau masalah rakyat yang terkini.
 2. Telefon rakan-rakan lama dan baru anda. Tanya khabar dan kisah
 terbaru mereka. Jangan mengumpat.
 3. Sertai aktiviti sosial yang menyihatkan seperti aktiviti berpersatuan, re-
 union, gathering, theater dsb.
 4. Sertai program ilmiah seperti forum, ceramah, perbahasan, reviu produk,
 konferen, seminar dan sebagainya.
 5. Bawa keluarga atau rakan-rakan ke pameran-pameran yang berlangsung
 di tempat anda. Adakalanya anda akan menemui produk yang
 berpotensi. Jemput untuk menjadi rakan niaga atau agen pemasaran.
 6. Sertai newsgroup, forum, discussion board, chatting etc.
 Salah satu kaedah lain ialah “membeli” atau bersekutu dengan perniagaan atau
 produk sedia ada. Adakalanya, produk atau perniagaan yang berpotensi tidak
 diuruskan dengan baik. Kaedah atau teknik salah. Terdapat banyak produk yang

 berpotensi di internet tetapi kurang mendapat sambutan kerana teknik promosi
 dan penjualan yang kurang berkesan. Anda boleh menambah-baik dan
 meningkatkan potensi produk tersebut di pasaran.
 Tidak percaya? Baca satu kisah BENAR di bawah:
 Dua orang pemuda telah menjual gerai dan konsep perniagaan burger mereka
 kepada seorang jurujual tua berusia 51 tahun, bernama Ray Kroc. Kini, orang tua
 tersebut telah berjaya mengkomersialkan rangkaian restoran makanan segera
 “McDonald” bernilai berbillion dollar ke seantero dunia.
 Dua orang pemuda yang telah menepuk dahinya sendiri selepas itu bernama
 Richard dan Maurice McDonald.
 Baca kisah BENAR seterusnya...
 Pada tahun 1972, Parti Demokratik US telah menamakan Senator George
 McGovern sebagai calon melawan Richard Nixon yang ketika itu bertanding
 untuk jawatan Presiden US. Pada waktu itu berlaku satu perkara yang
 mengejutkan, McGovern telah memecat naib presidennya, Senator Eagleton.

 Seorang budak berusia 16 tahun yang opportunis, merasai wujudnya satu
 peluang daripada situasi tersebut. Dia bertindak membeli 5 ribu butang dan
 pelekat bumper terpampang nama McGovern-Eagleton yang sudah tidak laku
 dengan harga 5 sen setiap unit. Kemudian, budak itu menjual kembali barang
 tersebut sebagai satu produk memoribilia yang mempunyai nilai sejarah dengan
 harga $25 per unit.
 Idea tersebut terlalu asas. Tetapi kelihatan hebat jika bijak dimanipulasi? Oh ya,
 budak itu bernama Bill Gates.

 9. Jom e-Biz!
 “Great acts are made up of small deeds.” - Lao Tzu
 9.1 Singa dan Gajah
 Kami sering menerima e-mel daripada para ahli forum TuahEmas.com,
 bertanyakan pendapat dan nasihat mengenai cara memulakan e-Biz. Mereka
 mempunyai pelbagai idea yang hebat dan berpotensi untuk dimajukan.
 Malangnya, ada sebahagian tidak tahu untuk bermula atau masih belum
 memulakan tindakan mereka untuk merealisasikan impian mereka. Mengapa?
 Antara sebab yang kami kenalpasti adalah mereka mempunyai perancangan e-
 biz yang besar dan komplikated. Sehinggakan mereka risau dan takut untuk
 bermula. Jadi di sini, kami ingin menekankan, jika anda mempunyai
 perancangan yang besar, pecahkan kepada beberapa pelan tindakan yang kecil.
 Kenalpasti pelan yang paling penting, paling utama dan paling kritikal untuk
 dimulakan. Jika anda sudah mempunyai perancangan yang kecil, mulakan
 sekarang.

 Ingat ya. Jika anda seekor singa dan anda diberikan seekor gajah yang 10 ganda
 kali besar daripada saiz anda sebagai menu makan untuk hari ini, adakah anda
 mampu untuk “ngap” gajah tersebut sekaligus?
 Kami yakin, walau sehebat mana pun reputasi anda sebagai raja rimba, anda
 tidak boleh melakukannya. Juga, jangan buang masa anda untuk mencari cara
 lain untuk “ngap” gajah tersebut dengan sekali ngangaan. Juga, jangan gigit
 daging gajah tersebut melebihi apa yang mampu anda kunyah!
 9.2 Jom, Mulakan!
 Tahniah! Nampaknya anda telah berjaya sampai ke tahap ini. Sekarang baru
 kami yakin bahawa anda betul-betul serius untuk memulakan dan menjadikan
 e-Biz sebagai cara menjana pendapatan anda. Kami sokong keputusan dan niat
 murni anda itu.
 Jadi, mari kita semak semula perkara-perkara yang anda telah pelajari daripada
 e-buku ini. Serta, tahap persediaan anda untuk memulakan langkah pertama,
 ATAU jika anda sudah pun bermula, kenalpasti langkah seterusnya yang
 mungkin anda tertinggal atau lupa.

 A) Psikologi
 Paling utama adalah persediaan daripada psikologi anda. Tanpa berfikiran
 positif dan tahap motivasi yang mampu buat anda bertindak, anda tidak akan ke
 mana-mana.
 Psikologi yang lasak adalah seperti antibodi di dalam tubuh anda. Walau apa
 juga halangan atau kepayahan yang akan anda hadapi demi mencapai matlamat
 anda, anda tidak akan mudah menyerah. Juga, mencegah daripada anda menjadi
 golongan yang “hangat-hangat tahi ayam”, hangatnya hanya bersifat sementara.
 Pergi ke perpustakaan atau kedai buku, baca buku-buku motivasi atau self-help;
 dengar ceramah atau audio berkenaan motivasi, atau bergaul dengan mereka
 yang telah berjaya atau mereka yang sentiasa berfikiran positif. Rangsangkan
 setiap deria anda.
 B) Potensi
 Bersikap jujur dengan diri sendiri. Anda perlu kenalpasti kelebihan dan
 kekurangan diri anda. Tambah nilai kelebihan yang anda ada. Belajar untuk
 memajukan diri. Juga, perbaiki kekurangan diri anda. Jika perlu, tutup
 kekurangan diri anda dengan meminta bantuan atau sokongan orang lain yang

 lebih sesuai. Asah dan serlahkan potensi sebenar dalam diri anda. Kejutkan
 gergasi yang sedang tidur nyenyak di dalam diri anda.
 C) Matlamat
 Berangan dan berfikiran besar. Tetapkan matlamat anda dengan jelas selaras
 dengan minat anda. Pecahkan kepada beberapa pelan tindakan kecil. Susun
 strategi yang realistik dan mudah. Rancang sekarang. Bertindak sekarang.
 Mulakan daripada perkara yang kecil, mudah dan mampu dicapai. Jadikan
 model orang yang pernah berjaya sebagai rujukan jika perlu.
 Beri keutamaan kepada senarai matlamat yang telah anda tetapkan satu persatu.
 Matlamat mana satukah yang anda ingin mulakan dulu? Kenalpasti dan fokus
 kepada matlamat tersebut.
 D) Merancang
 Seterusnya, bangunkan satu perancangan perniagaan e-biz anda. Jawab 5 soalan
 berikut untuk melengkapkan perancangan anda:
 Apa? Siapa? Bilakah? Mengapa/Kenapa? Bagaimana?

 Contoh:
 • Modal e-Biz Pertama Anda
 o Apa? – Duit tunai sebanyak RM5,000 untuk projek e-Biz pertama
 saya
 o Siapa perlukan modal? – perniagaan saya, Tuah Perak Enterprise.
 o Bilakah modal perlu disediakan? – 1 hb Mei 2006, hari Isnin depan.
 o Mengapa perlukan modal? – untuk beli komputer, kemudahan
 internet, pendaftaran domain, sewa web hosting dan pembangunan
 laman web.
 o Bagaimana hendak menyediakan modal? – 60% duit simpanan
 sendiri daripada akaun ASB dan 40% pinjam wang tunai daripada
 Abang Long.
 Jawab setiap persoalan dengan jelas dan boleh diukur terutamanya yang
 melibatkan tarikh atau nombor. Ulangi untuk setiap bahagian perancangan
 perniagaan anda. Antara perkara penting yang perlu anda masukkan di dalam
 perancangan perniagaan adalah:
 • Entiti perniagaan – berseorangan, persendirian, perkongsian atau syarikat
 Sdn. Bhd., lokasi perniagaan

 • Kewangan – modal, perbelanjaan permulaaan keperluan perniagaan, kos
 produk atau perkhidmatan, kos operasi, perancangan pendapatan
 bulanan dan untung rugi
 • Strategi Pemasaran – gunakan kaedah 4P, rujuk (E)
 • Analisis Kompetitif – gunakan analisa SWOT untuk mengenalpasti
 kelebihan produk anda berbanding pesaing di pasaran, rujuk (F)
 • Pembangunan dan Strategi Operasi – buat perancangan jangka panjang
 (10 tahun), jangka sederhana (5 tahun) dan jangka pendek (1 tahun)
 bagaimana untuk anda memperkembangkan atau menambah-baik
 produk dan perniagaan anda seperti pelbagai versi atau edisi produk,
 produk sampingan, kerjasama rakan niaga
 E) Strategi Pemasaran
 Bagaimana anda hendak memasarkan produk anda? Tanpa strategi pemasaran
 yang betul, anda pasti gagal menjual produk atau perkhidmatan anda.
 Gunakan formula 4P untuk merancang strategi pemasaran anda:
 • Produk atau Perkhidmatan (Product) – jenama, fungsi, kualiti, jaminan,
 model atau saiz
 • Harga (Price) – harga runcit berbanding kos, struktur harga untuk ajen/
 vendor/ affiliate, diskaun, fleksibiliti harga

 • Tempat atau Pengagihan (Place) – terus kepada pelanggan, inventori,
 fulfillment, penghantaran, kaedah jualan dan pesanan
 • Promosi (Promotion) – pengiklanan (iklan banner, classified e-akhbar, PPC),
 strategi promosi, jualan terus, networking, affiliate, demografi atau liputan,
 publisiti
 F) Analisis Kompetitif
 Jangan mulakan tindakan selagi anda tidak jelas dengan keadaan pasaran
 semasa. Di dalam perniagaan, ungkapan seperti cuba-try-test atau “trial-and-
 error” tidak sepatutnya wujud, yang ada hanya buat atau gagal (just do or die).
 Anda perlu memahami trend dan kehendak pasaran. Anda mesti yakin dengan
 potensi perniagaan anda dan memahami persaingan yang wujud sebelum
 menjerumuskan perniagaan anda ke dalam pasaran sasaran. Anda perlu
 bersedia.
 Kaedah terbaik menganalisis perniagaan anda dan pasaran adalah dengan
 menggunakan kaedah analisis SWOT:
 • Kekuatan (Strengths) –kepakaran dan pengalaman, produk baru atau
 unik, inovatif, produk tempatan, kualiti atau jaminan, paten, reputasi,

 tahap kewangan perniagaan, unique-selling-proposition (USP) : bagaimana
 anda membezakan produk anda dengan pesaing di pasaran
 • Kelemahan (Weaknesses) – perkara yang boleh diperbaiki, perkara yang
 perlu dielak, modal terhad, reputasi dan kredibiliti rendah, terlalu baru di
 pasaran
 • Peluang (Opportunities) – pasaran global, automasi, kerjasama perniagaan
 (Joint-Venture), produk komplimentari, pasaran bermusim atau perayaan,
 teknologi baru, trend baru di pasaran, pasaran khusus (niche)
 • Ancaman (Threats) – keperluan atau kehendak pengguna berubah,
 peraturan baru, pesaing baru, perang harga, teknologi baru, trend baru di
 pasaran, beban hutang
 G) Kemudahan Asas
 Untuk memulakan e-Biz, anda memerlukan satu set komputer dan mempunyai
 kemudahan akses ke internet. Rujuk bab 5 untuk maklumat lanjut.
 H) Sasaran Pasaran
 Kaedah untuk anda memahami dan melakukan penetrasi pasaran. Sasarkan
 kepada pasaran khusus (tidak terlalu besar dan tidak terlalu kecil) yang
 mempunyai sedikit atau tiada persaingan. Untuk e-Biz, pelbagai kemudahan

 disediakan untuk anda mengenalpasti pasaran sebegini. Anda tidak perlu
 meneka. Maklumat telah tersedia dihujung jari.
 Di internet, pintu masuk kepada sebahagian besar pelawat mengunjungi ke
 laman web anda adalah melalui enjin carian. Melainkan pelawat tersebut adalah
 teman, kawan atau keluarga anda, maka mereka tidak perlu melakukan carian
 kerana anda telah pun memaklumkan URL laman web anda kepada mereka.
 Jumlah pelawat yang datang ke laman web anda dirujuk sebagai trafik. Trafik
 adalah kunci utama e-biz anda. Sasaran anda adalah kepada trafik yang
 mahukan produk atau perkhidmatan anda.
 Bagaimana pengguna internet dapat mencari anda? Menerusi penggunaan
 katakunci (keyword) atau terma carian (search term) yang mereka taipkan di enjin
 carian. Contoh, jika produk anda mengenai perusahaan kain batik, maka laman
 web anda mempunyai kaitan dengan katakunci “batik”. Ketika e-buku ini
 dikarang; terdapat lebih 8.6 juta laman web yang berkaitan dengan “batik”
 disenaraikan oleh Google. Juga terdapat lebih 10,000 carian dilakukan oleh
 pengguna internet untuk katakunci “batik” menurut Overture.

 Katakunci “batik” terlalu umum dan mempunyai skop yang luas. Sasarkan
 kepada pasaran khusus. Gunakan katakunci yang spesifik atau khusus seperti
 “batik sarong”, “batik songket”, “batik fabric” dan sebagainya.
 Anda boleh pergi ke laman ini untuk mendapatkan jumlah carian sesuatu
 katakunci:
 http://inventory.overture.com
 Juga, cadangan katakunci yang lebih spesifik tetapi berkait.
 Menurut statistik sehingga Februari 2006, hampir 48.5% pengguna internet
 melakukan carian menggunakan Google, 22.5% Yahoo, 10.7% MSN dan
 selebihnya adalah beratus enjin carian yang lain (Rujukan: Nielson/Net).
 I) Produk
 Anda sudah kenalpasti pasaran anda. Anda tahu apa yang dikehendaki dan
 dimahukan oleh pasaran. Anda jelas dengan potensi pasaran sasaran anda. Anda
 juga kenal siapa pesaing anda.
 Langkah seterusnya ialah merancang dan membangunkan produk atau
 perkhidmatan anda. Rujuk bab 6 untuk maklumat lanjut mengenai topik ini.
 http://inventory.overture.com/

Page 154
                        

Siri 1: e-Usahawan Terunggul ■ e-Biz ■ 147
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 J) Laman Web Niaga
 Sudah tiba masanya anda bermain dengan kod HTML. Anda ada dua pilihan
 untuk menyelesaikan bahagian ini. Sama ada menggunakan template web sedia
 ada atau membangunkannya daripada mula. Jangan risau jika anda tidak tahu
 membangunkan laman web sendiri. Anda boleh menyerahkan kerja ini kepada
 orang lain. Portal TuahEmas.com menyediakan medium kepada anda untuk
 mengiklankan tawaran kerja seperti membangunkan laman web niaga anda.
 Iklankan tawaran anda di:
 http://www.tuahemas.com/forum
 Kami pasti, ramai ahli forum TuahEmas bersedia membantu anda ;)
 K) Kaedah Pembayaran
 Apakah liputan pasaran e-biz anda? Malaysia? Asia Tenggara? Atau, global?
 Kaedah terbaik adalah dengan menyediakan pelbagai pilihan pembayaran agar
 pelanggan anda mudah membuat bayaran untuk produk atau perkhidmatan
 anda.
 Antara kaedah pembayaran yang popular adalah menerusi kad kredit dan
 paypal. Jika skop pasaran anda adalah tempatan, anda boleh memberi pilihan
 http://www.tuahemas.com/forum

Page 155
                        

Siri 1: e-Usahawan Terunggul ■ e-Biz ■ 148
 Hakcipta © 2006 Quick Odyssey Sdn. Bhd. ■ http://www.myusahawan.com ■ http://www.tuahemas.com
 kepada pelanggan untuk membuat deposit terus ke akaun bank utama anda, cek,
 wang pos atau kiriman wang.
 (Rujukan lanjut: http://www.myusahawan.com/direktori/merchant)
 L) Domain dan Web Hosting
 Kami menggalakkan anda untuk mendaftar domain dan menyewa web hosting
 dalam satu pakej kerana kaedah ini lebih murah dan menjimatkan banyak kos.
 Banyak cara untuk memilih nama domain. Format nama domain adalah
 “www.nama-domain-anda.com”. Sama ada nama domain tersebut adalah nama
 syarikat, nama jenama produk atau nama katakunci yang berkaitan dengan
 produk anda.
 Pilih nama yang pendek, ringkas, tidak mengelirukan dan mudah diingati.
 Contoh nama domain yang sesuai untuk perniagaan batik adalah seperti
 www.batiksarong.com, www.batik-sarong.com, www.batikfabric.com ,
 www.batik-fabric.com , www.batiksongket.com, www.batiksuraya.com dan
 sebagainya. Jika skop pasaran anda adalah global, adalah digalakkan beri
 keutamaan pada “.com”.
 http://www.myusahawan.com/direktori/merchant

 Sebagai permulaan, anda boleh memilih untuk menyewa pakej hosting
 perkongsian (shared hosting) kerana ia lebih murah dan sudah memadai bagi
 sesuatu laman web niaga yang ringkas. Terdapat dua jenis pakej yang biasa
 ditawarkan oleh syarikat penyewa hos:
 • Pakej Microsoft – untuk laman web yang menggunakan skrip aturcara
 seperti ASP (Active Server Page) dan pangkalan data seperti Microsoft
 Access atau Microsoft SQL Server.
 • Pakej Linux – untuk laman web yang menggunakan skrip aturcara
 sumber terbuka (Open Source) seperti PHP (Personal Home Page atau PHP
 Hypertext Preprocessor) dan pangkalan data seperti mySQL. Juga
 menyokong komponen dan aplikasi sumber terbuka lain yang boleh
 didapati secara percuma.
 Memandangkan laman web niaga anda adalah sepenuhnya di dalam kod
 HMTL, maka laman web anda boleh menggunakan kedua-dua pakej hosting di
 atas.
 (Rujukan lanjut: http://www.myusahawan.com/direktori/hosting)
 http://www.myusahawan.com/direktori/hosting

 M) Tunjukkan Pada Dunia
 Selepas mendaftar nama domain dan membayar sewa web hosting, anda boleh
 memuat-naik fail-fail yang berkaitan dengan laman web niaga anda ke komputer
 pelayan syarikat penyewa hos. Jangan risau, anda akan diberikan panduan
 lengkap berkenaan cara-cara memuat-naik laman web anda menggunakan
 aplikasi FTP (File Transfer Protocol).
 Juga, anda akan menerima akaun FTP untuk log masuk menggunakan nama
 pengguna ID dan katalaluan. Jika anda mempunyai masalah dengan perkara ini,
 minta bantuan daripada syarikat penyewa hos. Atau, anda boleh bertanya
 dengan orang lain menerusi forum TuahEmas.com.
 Kini, pengguna internet boleh mengunjungi laman web niaga anda!
 N) Autoresponder
 Ia merupakan aplikasi tambahan yang akan menguruskan mesej follow-up
 kepada pelawat yang telah bersetuju untuk menyertai senarai mel anda. Anda
 memerlukan satu senarai mel pelanggan yang telah membeli produk atau
 perkhidmatan anda serta prospek yang masih menangguh untuk membeli
 daripada anda.

 Autoresponder bertindak seperti “juru-jual” atau “staff khidmat pelanggan” siber
 yang bertanggungjawab bertanya khabar, melakukan promosi lanjutan,
 memaklumkan promosi atau produk terkini dan sebagainya. Mesej tersebut akan
 dihantar secara automatik kepada kesemua senarai mel anda mengikut sela
 masa yang telah ditetapkan.
 Kaedah termudah untuk mendapatkan aplikasi ini adalah dengan melanggan
 daripada pihak ketiga yang menyediakan khidmat autoresponder.
 (Rujukan lanjut: http://www.myusahawan.com/direktori/autoresponse)
 O) Promosi
 Aktiviti yang paling kritikal dan penting di dalam e-biz adalah promosi. Tanpa
 promosi, produk atau perkhidmatan anda tidak akan dikenali. Anda tidak boleh
 beranggapan dengan siapnya laman web niaga anda, maka orang akan maklum
 dan seterusnya akan melawat laman web niaga anda. Anda silap. Melainkan
 anda memberitahu mereka. Ini merupakan salah satu faktor kegagalan utama e-
 biz yang telah dikenalpasti.
 Pelbagai kaedah anda boleh gunakan. Termasuk kaedah promosi percuma (e-
 mel kawan-kawan, maklumkan di forum atau newsgroup yang biasa anda
 http://www.myusahawan.com/direktori/autoresponse

 kunjungi, direktori) atau berbayar (iklan banner, e-majalah, kempen PPC).
 Laksanakan kedua-dua kaedah tersebut untuk memaksimakan kedatangan trafik
 ke laman web niaga anda.
 P) Semak Kemajuan
 Rekod dan semak setiap aktiviti e-biz yang anda lakukan. Reviu tahap kemajuan
 berbanding perancangan dan matlamat perniagaan anda. Jika terdapat ruang
 untuk anda majukan atau tambahkan lagi e-biz anda, mulakan perancangan dan
 bertindak. Ulangi semula langkah-langkah di atas.

 10. Faktor Kegagalan
 “The distance is nothing; it is only the first step that is difficult.”
 - Madame Marie du Deffand
 Anda akan mengalami dua situasi di dalam e-biz anda. Sama ada anda berjaya
 atau gagal. Jika berjaya, kembangkan lagi perniagaan anda. Jika gagal,
 tinggalkan dan mulakan e-biz yang baru dan belajar daripada kegagalan
 tersebut. Atau, pilihan terakhir yang ada adalah betulkan kesilapan anda.
 Adakalanya, teknik dan strategi anda tidak betul.
 10.1 10 Faktor Yang Perlu Anda Pelajari
 Cara terbaik untuk mengelakkan diri anda daripada melakukan kesilapan dan
 seterusnya menyebabkan kegagalan e-biz anda, adalah belajar daripada
 kegagalan orang lain. Sejarah membantu kita untuk mengurangkan
 kebarangkalian melakukan kesilapan yang sama.

 FAKTOR KEGAGALAN #1: GAGAL MENGENALPASTI SASARAN
 PASARAN
 Tahukah anda untuk siapa sebenarnya produk yang sedang anda jual? Adakah
 anda mengikuti trend pasaran dan tahu apakah permintaan hangat masa kini?
 Tahukah anda apakah sebenarnya yang pengguna mahu? Adakah anda pasti
 bahawa produk yang anda jual menepati kehendak pasaran? Ramai ke yang
 tercari-cari produk yang anda tawarkan atau anda cuba untuk mencipta satu
 peluang baru dengan menawarkan barangan yang lain dari yang lain?
 Sesetengah orang menyediakan laman web penuh dengan pelbagai barang
 seperti bunga, barangan dapur, pinggan mangkuk, kerusi meja, alatulis,
 tumbuh-tumbuhan, makanan haiwan dan sebagainya dengan harapan
 pengunjung yang datang akan membeli sekurang-kurangnya satu item. Anda
 bukannya hendak membuka kedai runcit versi web.
 Ini adalah kesilapan terbesar kebanyakan mereka yang baru menceburi bidang e-
 biz, iaitu gagal mengenalpasti sasaran pasaran. Anda tidak boleh terus
 menyediakan laman web hanya bersandarkan apa yang terlintas di fikiran dan
 kemudiannya menjual terus secara online. Ini namanya syok sendiri.

 Sekiranya anda tahu ada pengunjung yang datang ke laman web anda tetapi
 tidak membeli barangan yang ditawarkan, anda perlu tahu apakah sebabnya?
 Apakah yang sebenarnya mereka cari? Contoh idea syok sendiri adalah seperti
 berikut:
 Anda terfikir idea untuk menghasilkan e-buku motivasi. Anda tahu bahawa
 ramai yang ingin memotivasikan diri. Salah satu cara ialah dengan menghayati
 kata-kata hikmah. Anda tahu terdapat banyak permintaan di dalam segmen ini
 kerana syarikat telekomunikasi seperti Maxis, Digi dan Celcom berlumba-lumba
 untuk menawarkan perkhidmatan kata-kata hikmah (quotes) yang berkaitan
 dengan kewangan, perniagaan, wang, percintaan dan sebagainya.
 Anda juga tahu di internet, portal berkaitan dengan kata-kata hikmah
 merupakan antara laman yang paling popular. Lagipun, anda tidak perlu pening
 kepala untuk memikirkan idea atau mencari kata-kata himah tersebut. Tugas
 anda menjadi lebih mudah kerana anda hanya perlu cari dan kumpulkan kata-
 kata hikmah ini mengikut kategori tertentu. Itu sahaja. Mudah dan menjimatkan
 masa.
 Sasaran pasaran, berjuta-juta orang yang melayari portal kata-kata hikmah.
 Sasaran pasaran, semua orang yang memerlukan motivasi. Idea ini pasti gagal

 kerana anda tidak tahu siapa yang memerlukan motivasi? Anda tidak
 mengendahkan kemahuan pasaran.
 FAKTOR KEGAGALAN #2: PRODUK YANG TIDAK SESUAI
 Yang mana datang dahulu; telur atau ayam? Yang mana dahulu; kehendak
 pasaran atau produk yang dijual? Antara kesilapan utama di dalam e-biz selain
 daripada salah sasaran pasaran ialah bertekad untuk mengubah pasaran. Anda
 yakin kerana anda menyaksikan syarikat seperti Google, Pepsi, Microsoft dan
 eBay boleh berbuat demikian. Membuat satu inovasi dan pembaharuan dahulu.
 Pasaran akan datang kemudian.
 Menurut Wharton Business School, statistik punca kegagalan e-biz adalah seperti
 berikut:
 • 32% Tidak membuat kajian sebelum memulakan perniagaan
 • 23% Idea atau produk yang tidak sesuai
 • 14% Disebabkan oleh kos meningkat
 • 13% Strategi pemasaran yang lemah
 • 10% Masa yang tidak sesuai
 • 8% Masalah oleh saingan

 Jangan cuba berlagak hero dengan menawarkan inovasi produk sekiranya kita
 tidak mempunyai bajet berbillion dollar seperti Google, Pepsi, Microsoft dan
 eBay. Namun, hakikatnnya masih terdapat ramai orang yang sebegini. Sebagai
 contoh:
 A) Song Finder Xenote .
 Xenote membolehkan anda mengetahui siapakah yang menyanyikan lagu di
 dalam radio. Anda tidak akan lagi tertanya-tanya siapakah penyanyi yang
 menyanyikan lagu tersebut. Xenote boleh membantu anda. Apa yang anda perlu
 lakukan ialah dengan hanya membawa alat ini dekat dengan radio, rakam lagu
 tersebut dan kemudian plug Xnote pada USB port komputer anda. Xenote akan
 berkomunikasi melalui internet dan voila!, nama lagu tersebut akan terpapar
 pada alat canggih ini. Ini adalah produk yang disangkakan bagus tetapi hasilnya
 tidak boleh dijual.
 B) DigiScent ISmell.
 Ini merupakan satu alat yang memang menggemparkan dunia online. Alat ini
 membolehkan anda menghidu bau lavender, rose, dewberry dan sebagainya
 melalui internet! Ia dikatakan amat berguna untuk portal seperti Lancome, Estee
 Lauder, Clinique dan lain-lain. Walau bagaimanapun, ada yang mempersoalkan

 bagaimana sekiranya alat ini disalahgunakan? Bayangkan tiba-tiba anda terbau
 sesuatu yang busuk atau membahayakan apabila melayari laman web tertentu
 atau mungkin digunakan sebagai senjata oleh penggodam. Produk yang
 kedengarannya hebat tetapi tidak boleh dijual.
 C) Flexpay DVD.
 Anda pasti pernah mendengar tentang DVD yang hanya boleh digunakan di
 dalam tempoh 48 jam sahaja. Flexpay DVD dikatakan dapat membantu
 perniagaan yang melibatkan penyewaan atau pemulangan CD, DVD dan
 sebagainya. Penyewa tidak perlu memulangkan semula Flexpay DVD yang telah
 disewa. Hampir berjuta dollar telah dibelanjakan untuk membangunkan produk
 tersebut tetapi gagal dijual.
 D) VolAsia.com
 Mengapakah semua orang hanya menggunakan pelayar internet (internet
 browser) seperti Internet Explorer dan Netscape sahaja? Mengapa kita tidak
 mencipta pelayar internet kita sendiri dan menggunakan bahasa kebangsaan kita
 sendiri? Kita boleh melakukannya. Malaysia boleh.

 Maka terhasillah satu ciptaan canggih iaitu pelayar internet tempatan yang
 dinamakan VolAsia untuk bersaing dengan produk gergasi seperti Internet
 Explorer. Produk ini bukan sahaja bagus, malah pengasasnya telah membuka
 cawangan di beberapa buah negara di Asia khusus untuk mempromosi pelayar
 internet tempatan. Produk inovasi yang menelan belanja jutaan ringgit ini
 ternyata terlalu berisiko. Apa kata jika anda mencipta telefon bimbit berjenama
 sendiri? Oh, minta maaf, produk tersebut telah berlambak di pasaran.
 FAKTOR KEGAGALAN #3: TIADA SIAPA PUN TAHU
 Anda sudahpun membuat kajian pasaran dan anda percaya produk yang ingin
 anda jual adalah produk yang dicari-cari oleh orang ramai. Anda tidak cuba
 untuk membunuh diri dengan berinovasi yang bukan-bukan. Ya, inilah masanya
 pengunjung akan datang mencurah-curah ke laman web anda.
 Sebulan selepas itu, anda termangu-mangu dan sudah mula bosan. 6 bulan
 selepas itu, anda pun kecewa dan memberitahu dunia, e-biz adalah sesuatu
 yang mustahil. Walhal sebab sebenar ialah tiada siapa pun tahu mengenai anda.
 Laman web anda langsung tidak di indeks oleh mana-mana enjin carian!

 FAKTOR KEGAGALAN #4: TIDAK MEMPUNYAI AUTO-RESPONDER
 Sifat manusia pada lumrahnya suka bertangguh. Mereka tidak akan membeli
 produk anda serta-merta sekiranya tidak mempunyai sebab yang kukuh
 mengapa harus berbuat demikian. Oleh itu, anda harus bertindak proaktif iaitu
 dengan mendapatkan nama dan e-mel mereka untuk tujuan follow-up.
 Berdasarkan kajian, pelanggan mungkin akan membuat keputusan untuk
 membeli setelah anda menghubungi mereka sebanyak 5 hingga 10 kali. Anda
 harus bertindak secara proaktif dengan mendapatkan nama dan email setiap kali
 pengunjung datang ke laman web anda dengan menggunakan AutoResponder.
 Jika tidak, anda berisiko untuk kehilangan pelawat tersebut buat selama-
 lamanya.
 FAKTOR KEGAGALAN #5: PROSES MANUAL
 Anda terlalu sibuk dengan kerja-kerja lain sehingga tidak sempat untuk
 mengemaskini kandungan laman web anda, tidak tahu berapa banyak produk
 yang telah terjual, tidak sedar ada barangan yang perlu dihantar dan tidak tahu
 sama ada anda untung atau rugi?

 Lebih menyayat hati, anda tidak tahu pun siapakah yang datang mengunjungi
 laman web anda. Teknologi komputer dan internet membolehkan anda untuk
 mengautomasikan 90% daripada kerja-kerja yang anda lakukan.
 Mengapakah kita memerlukan proses automasi? Hal ini terjawab dengan
 sendirinya kerana sifat internet itu sendiri. Kelebihan utama internet ialah anda
 boleh menerima beribu-ribu pengunjung di dalam masa yang singkat dari serata
 dunia, 24 jam sehari. Internet telah membolehkan anda menjalankan perniagaan
 tanpa had batasan lokasi dan masa. Hal ini tidak berlaku sekiranya anda
 melakukan off-biz.
 FAKTOR KEGAGALAN #6: STRATEGI HARGA RENDAH
 Kajian Kes: WebVan
 Webvan ialah satu portal yang menjalankan perniagaan runcit secara online dan
 diasaskan pada tahun 1999. Anda boleh membeli apa sahaja dari laman web ini
 seperti sabun, ubat gigi, minyak rambut, roti, sayur, coklat, buah-buahan,
 pinggan mangkuk dan sebagainya pada harga dan kualiti yang sama seperti
 ditawarkan di WalMart (juga seperti Giant, Tesco dan Carrefour). Kesemua
 barang yang dipesan akan dibungkus dan dihantar terus ke rumah anda di
 dalam tempoh beberapa jam.

 Menarik bukan? Idea yang sangat pintar dan bernas ini telah mendapat
 sokongan beberapa kapitalis terkenal seperti CBS, Benchmark Capital, Sequoia
 Capital, SoftBank dengan nilai pelaburan sebanyak $122 juta dollar. Pengasas
 WebVan juga bukan calang-calang orang. Mereka ialah tokoh korporat
 terkemuka Louis R. Borders, pengasas kedai buku gergasi Borders dan George
 Shaheen, CEO Andersen Consulting (sekarang dikenali sebagai Accenture).
 Idea WebVan turut menarik minat orang ramai dan berjaya meraih sejumlah
 $375 juta (RM1.4 billion) saham terbitan awal (IPO) dan nilai sahamnya melonjak
 sehingga ke $30 dollar sesaham.
 Akhirnya, syarikat ini berkubur pada tahun 2001 dan telah menyebabkan hampir
 2,000 orang kehilangan pekerjaan. Di Malaysia, portal berkonsepkan WebVan
 pernah muncul suatu ketika dahulu dan dikenali sebagai pasarBorong.com
 dengan memberi khidmat di sekitar Lembah Klang.
 Perkhidmatan yang ditawarkan oleh WebVan adalah terlalu fantasi atau bak
 kata mat salleh "Too good to be true". Bayangkan anda cuma perlu duduk di
 hadapan komputer dan terus membeli-belah secara online selama beberapa
 minit. Kemudian, barang yang dipesan akan sampai di depan pintu anda di
 dalam tempoh kurang sejam. Semua ini dapat menjimatkan masa, tenaga, kos

 minyak, kos letak kereta, tiada kesesakan trafik dan pelbagai kelebihan lain
 kepada pengguna. Bukan itu sahaja, anda juga akan memperolehi diskaun
 sekiranya anda terus menggunakan WebVan.
 Pemandunya juga sentiasa mematuhi masa dan bersopan-santun. Barangan yang
 mudah rosak seperti sayuran dibungkus dengan rapi di dalam bungkusan khas
 untuk memastikan ia kekal segar.
 WebVan terlalu bekerja keras untuk memperolehi keuntungan yang terlalu
 sedikit. Pakar menyatakan antara sebab kejatuhan WebVan adalah disebabkan
 margin keuntungan bisnes peruncitan yang begitu rendah tetapi kos
 pembungkusan, logistik dan operasi yang begitu tinggi. WebVan juga
 berkembang terlalu pesat kerana takutkan persaingan.
 Kajian Kes: eToys
 eToys ialah satu portal yang menawarkan barangan permainan untuk kanak-
 kanak seperti anak patung, kereta mainan dan hiburan. Terdapat hampir 10,000
 barang permainan yang terdapat di portal ini di bawah beberapa jenama
 terkenal seperti Mattel, Hasbro, Leggo, Brio, Playmobil dan Learning Curve.

 eToys percaya bahawa perkhidmatan yang ditawarkan akan mendapat
 sambutan kerana kedai permainan sedia ada mempunyai susunatur yang tidak
 menarik, pencarian permainan banyak membuang masa ibubapa dan
 sebagainya.
 Jangkaan pihak eToys ternyata meleset. Nilai saham yang naik sehingga $84
 sesaham pada 1999 merudum jatuh ke $0.09 sesaham pada 2001 dengan jumlah
 kerugian hampir mencecah $200 juta dollar. Pada 4 Januari 2001, seramai 380
 orang kehilangan pekerjaan di Eropah dan sejumlah 320 lagi kehilangan
 pekerjaan di dalam tempoh 3 bulan berikutnya.
 eToys berkembang terlalu pantas dengan harapan untuk menjadi pendahulu di
 dalam segmen pasaran permainan kanak-kanak. Walau bagaimanapun, bisnes
 model eToys adalah terlalu mudah untuk ditiru dan akibatnya lebih daripada 20
 portal permainan muncul di dalam tempoh beberapa bulan. Satu hakikat yang
 perlu dipelajari oleh eToys ialah internet hanya memudahkan urusan pencarian
 dan pemesanan bahan. Manakala kos pengagihan, pembungkusan dan
 penghantaran tetap sama seperti kedai konvensional.
 Salah satu kesilapan utama yang dilakukan oleh portal e-bisnes klasik seperti
 WebVan dan eToys ialah cuba untuk memancing pengguna dengan
 menawarkan harga yang rendah untuk barangan yang sememangnya

 mempunyai margin yang rendah. Jualan yang dilakukan walaupun bernilai
 berjuta-juta dollar adalah tidak bermakna kerana setiap barangan yang dijual
 adalah pada dasarnya rugi dan ditambah pula oleh kos operasi yang tinggi.
 Strategi penawaran harga rendah dilakukan kerana barangan yang dijual boleh
 diperolehi oleh pelanggan dengan mudahnya di kedai-kedai berhampiran.
 Sebagai contoh, eBay tidak perlu mensyaratkan supaya setiap item yang
 disenaraikan di laman web itu perlu menggunakan harga yang rendah. Apa
 yang eBay lakukan ialah, untuk menyediakan satu platform lelongan barang
 terbesar di dunia dan ini telah menarik pengiklan secara besar-besaran. Ramai e-
 usahawan tidak akan bertahan lama sekiranya menggunakan strategi harga
 rendah untuk melariskan barangan mereka.
 FAKTOR KEGAGALAN #07: GAGAL MENJUAL
 Terdapat berjuta-juta laman web yang mungkin turut menjual produk yang
 sama. Sekiranya produk anda begitu sukar untuk dijual, anda perlu menjawab 5
 soalan yang selalu bermain di fikiran pelanggan, iaitu:

 1) Apakah Kelebihan Produk ini?
 Untuk menjawab soalan ini, anda harus tahu apakah sebenarnya penyelesaian
 yang dicari oleh pelanggan. Sebagai contoh, katakanlah anda adalah seorang
 jurujual di sebuah kedai perkakasan. Kemudian, datang seorang pelanggan yang
 datang ke kedai anda untuk mencari satu alat penebuk lubang (driller).
 Anda pun terus menjual dengan membaca skrip berikut - "kita ada produk
 terbaru daripada Bosch yang berupaya untuk menebuk sejauh 10 inci ke dalam
 tembok konkrit tanpa sebarang masalah. Produk ini juga mempunyai kabel
 wayar sejauh 3 meter dan berupaya menebuk sepantas 5 saat."
 Anda mempunyai produk terbaik, tetapi pelanggan tidak membeli dan terus
 berlalu dari kedai anda kerana produk baru anda tidak mendatangkan sebarang
 faedah kepadanya. Apakah yang silap di sini? Adakah anda fikir pelanggan tadi
 datang untuk mencari alat penebuk lubang seperti yang anda sangkakan?
 Sepatutnya anda siasat apakah masalah yang dihadapi oleh pengguna tersebut.
 Seterusnya, pastikan penyelesaian yang ditawarkan akan memberi faedah atau
 kelebihan kepada pelanggan tadi. Untuk makluman anda, pelanggan tadi
 sebenarnya ingin membuat lubang pada kabinet almari yang baru dibelinya dan
 bukannya tembok batu.

 2) Kenapa Anda?
 Di satu peringkat, pelanggan sebenarnya ada niat untuk membeli dan mereka di
 dalam proses untuk membina keyakinan untuk membeli. Soalan seterusnya
 yang akan ditanya oleh pengunjung ialah kenapa saya harus mempercayai anda?
 Strategi yang perlu anda buat adalah dengan menyerlahkan kredibiliti anda
 kepada mereka. Tunjukkan bukti dan sokongan pelanggan lain yang telah
 berpuas hati dengan memaparkan testimonial mereka kepada pengunjung.
 Anda harus meyakinkan pengguna bahawa anda dan produk yang ditawarkan
 benar-benar wujud dan dapat memberikan banyak faedah kepada mereka.
 Kaedah ini terbukti berkesan untuk mewujudkan dan meningkatkan tahap
 kepercayaan pengunjung untuk membeli daripada anda. Bukannya daripada
 orang lain.
 3) Kenapa Sekarang?
 Pengunjung tidak akan membeli sekiranya mereka tidak mempunyai sebab
 untuk berbuat demikian. Juga, anda perlu mendorong mereka untuk membeli
 sekarang tanpa memberi mereka peluang untuk bertangguh.
 Oleh itu, anda harus menggesa pengunjung untuk membeli produk tersebut
 dengan cara menawarkan insentif seperti diskaun, baucar, produk bonus

 percuma dan sebagainya jika mereka membeli produk anda sekarang.
 Wujudkan satu had masa untuk mengelakkan mereka daripada menangguh
 untuk membeli. Contohnya, “Anda akan menerima kesemua bonus percuma
 dan baucar bernilai RM100 jika anda membeli produk ini dalam masa 5 minit
 daripada sekarang!”
 4) Kenapa Saya Harus Membayar Pada Harga Tersebut?
 Anda tidak boleh menawarkan harga yang terlalu rendah atau murah kerana ini
 akan menyebabkan pengunjung kembali ke peringkat sebelumnya iaitu krisis
 keyakinan. Produk yang terlalu murah akan menyebabkan pelanggan was-was
 dengan kualiti barangan yang dijual.
 Sekiranya produk yang ditawarkan adalah terlalu mahal, anda harus
 mempunyai sebab yang kukuh mengapa pelanggan harus membayar pada harga
 tersebut. Jika tidak, mereka tidak akan membeli produk anda.

 FAKTOR KEGAGALAN #08: AYUH SALAHKAN LAMAN WEB
 Rasanya kami tidak perlu menghuraikan faktor ini dengan terperinci kerana
 hampir semua buku tentang e-biz akan menyalahkan laman web sebagai faktor
 utama kegagalan di dalam e-biz. Kami meletakkan faktor ini sebagai faktor
 kelapan. Berikut adalah antara beberapa faktor yang menyebabkan laman web
 anda gagal menjual:
 1. Menggunakan web hosting atau e-mel percuma menunjukkan anda tidak
 serius dan komited kepada e-biz anda.
 2. Menjadi pakar grafik yang tidak bertauliah dengan meletakkan segala jenis
 animasi flash, banner dan grafik dengan banyaknya dan berterabur.
 3. Laman web yang komplikated, mempunyai menu dan pautan yang terlalu
 banyak dan menyukarkan navigasi.
 4. Tidak mempunyai format warna dan susun-atur yang konsisten.
 5. Kandungan yang tidak dikemaskini.
 6. Tidak mahu dihubungi. Maklumat anda, alamat, peta lokasi dan e-mel
 sukar untuk diperolehi.
 7. Tidak tahu siapa yang mengunjungi laman web anda.
 8. Penggunaan nama domain yang tidak sesuai seperti boo.com untuk portal
 tentang pakaian.
 9. E-mel tidak berjawab di dalam tempoh kurang 24 jam.

 FAKTOR KEGAGALAN #09: MENGAKU KALAH
 Ramai e-usahawan mengaku kalah sebelum waktunya kerana tidak sabar-sabar
 untuk cepat kaya dan dan mahukan sesuatu hasil dengan segera. Maklumlah, e-
 biz ini pada anggapan mereka adalah semudah A-B-C.
 Mereka hanya perlukan idea dan laman web. Kemudian berharap untuk duit
 datang mencurah-curah dari langit pada keesokan harinya. Kebanyakan
 pengusaha e-biz kemudiannya putus asa disebabkan mereka tidak melihat
 sesuatu hasil dengan segera. Akhirnya, laman web yang dihasilkan akan terbiar
 tanpa dikemaskini dan e-mel tidak berjawab. Mereka ini pun melompat ke
 projek e-biz yang lain dan kemudian gagal dan kecewa lagi.
 e-biz yang berjaya tidak terjadi di dalam sehari, seminggu atau sebulan. Ia
 memerlukan masa untuk dikenali dan maju. Juga, menuntut kesabaran,
 keazaman dan usaha berterusan. Semuanya bermula daripada 1 pelanggan dan 1
 transaksi.

 FAKTOR KEGAGALAN #10: TIDAK MEMPUNYAI MENTOR
 Anda perlu mempunyai mentor sekiranya anda ingin berjaya di dalam e-biz.
 Mentor akan membantu anda di dalam pelbagai cara seperti menunjukkan jalan
 termudah untuk mencapai sesuatu dan memberikan khidmat nasihat sekiranya
 tindakan yang anda lakukan adalah berisiko atau silap.
 Mentor juga selalunya telah pun memiliki segala peralatan, perisian, kandungan
 dan alatan yang diperlukan untuk memulakan e-biz. Mentor mempunyai
 pelbagai jawapan dan penyelesaian kepada masalah serta kekeliruan anda. Oleh
 itu, anda boleh tumpukan sepenuh perhatian kepada e-biz anda.
 Satu hakikat yang pasti ialah daripada 100 e-usahawan yang memulakan e-biz,
 hampir 95 daripadanya akan menemui kegagalan. Sekiranya anda memilih
 untuk bermula secara berseorangan, hasilnya hanyalah dua: sama ada berjaya
 secara berseorangan ataupun gagal secara berseorangan. Terserah kepada anda.

 11. Penutup
 “Motivation is what gets you started. Habit is what keeps you going.”
 - Jim Rohn
 Kita sudah sampai ke penghujung bab e-buku Siri 1, e-Usahawan Terunggul.
 Cukup dahulu setakat ini bebelan kami. Harapan kami, anda mendapat banyak
 ilmu, idea, manfaat dan faedah daripada setiap bit perkataan yang kami
 paparkan. Namun, ia tidak akan mendatangkan apa-apa manfaat jika anda tidak
 praktikkan ilmu yang kami berikan.
 Untuk makluman anda, kami daripada pihak krew TuahEmas.com amat
 berharap agar anda dapat memulakan e-biz pertama anda dalam masa terdekat
 ini. Aspirasi kami adalah untuk melihat 1 rumah 1 e-biz dapat menjadi
 kenyataan demi kebaikan semua pihak. Rakyat maju, ekonomi maju, taraf sosial
 maju, ummah maju dan seterusnya negara maju.
 Jika anda mempunyai apa juga buah fikiran, idea, cadangan, komen atau kudos
 untuk menambah-baik e-buku ini, anda dialu-alukan untuk mengajunya ke:
 http://www.myusahawan.com/hubungi
 mailto:[email protected]

 atau, daftar sebagai ahli forum TuahEmas.com secara percuma dan meriahkan
 komuniti e-usahawan terhangat di:
 http://www.tuahemas.com/forum
 Kami menunggu berita baik daripada anda. Kami ingin mendengar pengalaman
 dan kejayaan anda dikongsi bersama. Kami ingin membantu apa juga
 permasalahan dan kekeliruan anda. Kunjungan anda amat kami alu-alukan
 disini.
 Akhir kata, selamat maju jaya!
 “Ke puncak e-biz impian anda”
 Ikhlas,
 Krew Tuah Emas www.tuahemas.com www.myusahawan.com p/s: Nantikan kemunculan e-buku e-Usahawan Terunggul untuk siri-siri berikutnya di http://www.myusahawan.com. Untuk menerima kesemua siri e-buku tersebut, anda perlu mendaftar sebagai ahli secara PERCUMA. Sebagai ahli berdaftar, anda layak menerima pelbagai bonus dan material tambahan terkini yang akan kami edarkan melalui e-mel secara berkala. Bertindak sekarang!
 http://www.tuahemas.com/forum
 http://www.tuahemas.com/
 http://www.myusahawan.com/
 http://www.myusahawan.com/

